
Ички бозорни озиқ-овқат маҳсу-
лотлари билан барқарор таъминлаш, 
маҳсулот етиштиришни кўпайтириш 
ҳисобига аҳоли даромадини ошириш, 
шунингдек, қишлоқ хўжалиги маҳсу-
лотлари етиштирувчиларни моддий 
ресурслар (хизматлар) билан узлук-
сиз таъминлаш ҳамда етиштирилган 
маҳсулотларни кафолатли харид қи-
лиш мақсадида:

1. Қишлоқ хўжалиги вазирлиги, Мо-
лия вазирлиги ҳамда Боғдорчилик ва 
иссиқхона хўжалигини  ривожлантириш 

агентлигининг (кейинги ўринларда — 
Боғдорчилик агентлиги) мева-сабза-
вотчилик соҳасини давлат томонидан 
қўллаб-қувватлаш учун ажратилиши 
кўзда тутилган маблағлар ҳисобидан 
Боғдорчилик ва иссиқхона хўжа-
лигини ривожлантириш жамғарма-
сига 12 ой муддатга, шу жумладан, 
11 ойлик имтиёзли давр билан қў-
шимча 300 миллиард сўм бюджет 
ссудасини йиллик 10 фоиз ставкада 
ажратиш тўғрисидаги таклифи маъ-
қуллансин.

Молия вазирлигига қайтарилган 
маблағлар ҳисобидан йил давомида 
Боғдорчилик агентлигининг буюртма-
номалари асосида қўшимча бюджет 
ссудаси ажратиб борилишини таъ-
минлаш вазифаси юклатилсин. Бунда, 
ажратилган бюджет ссудаси бўйича 
қарздорликнинг жами суммаси маз-
кур қарор доирасида 300 миллиард 
сўмдан ошиб кетмаслиги кераклиги 
белгилаб қўйилсин.

ҲАМКОРЛИК

САМАР¯АНД САММИТИ:  
КЕНГ ИМКОНИЯТЛАР ВА ЁР¯ИН 

ИСТИ¯БОЛ САРИ
Биз инсониятнинг технологик, илмий, сиёсий ва 
экологик жиҳатдан муҳим ривожланиш даврида 
турибмиз. Ҳукуматларнинг иқлим ўзгаришига қарши 
курашишдан тортиб, сунъий интеллект имкониятларидан 
фойдаланишгача бўлган соҳалардаги қарорлари келажак 
авлодлар улғайишига бевосита таъсир қилади. 

Келгуси мақсадларимизга эътибор 
қаратиш ва олдимизда турган янги ўзга-
ришларни инобатга олган ҳолда йўна-
лишларимизни аниқлаб олиш ҳеч қачон 
бу қадар муҳим ва долзарб бўлмаган. 

Давлатлар ўртасида истиқболда-
ги умумий мақсадларни белгилаш, 

эришилган ютуқларни баҳам кўриш, 
ҳамкорликни йўлга қўйиш, муштарак 
қадриятлар ва имкониятларга эътибор 
қаратиш бу қадар катта аҳамият касб 
этмаган. 

Сўнгги йилларда Бирлашган Aраб 
Aмирликлари билан Ўзбекистон 

 Республикаси ўртасидаги кенг қамров-
ли ва узоқ муддатли шериклик алоқа-
лари мутлақо янги босқичга кўтарилди.

Президент Шавкат Мирзиёев раҳбар-
лигида бизга дўст ушбу мамлакатда ке-
чаётган кўламдор ва изчил ислоҳотлар 
натижасида “Экономист” журнали Ўзбе-
кистонни 2019 йилда “Йил мамлакати” 
деб эътироф этди. Инвестиция фао-
лиятини ривожлантириш ва ҳукуматни 
жадал модернизация қилиш орқали 
таълим, соғлиқни сақлаш, инфратузил-
ма каби муҳим тармоқларда эътиборга 
молик ютуқларга эришилмоқда.

МЕ²Р-О¯ИБАТ ТАНТАНАСИ: 
СИРДАРЁЛИКЛАР ЁРУ¡ ЮЗ БИЛАН 

ЯНА БИР ДОВОН ОШМО¯ДА

ПРЕЗИДЕНТ ТАШРИФИДАН СЎНГ

Куз – пишиқчилик мавсуми. Деҳқон эрта кўкламда яхши ният билан ерга қадаган уруғни, 
боғбон меҳр-ла парваришлаган гулу ғунчалари, ёмғир ва шамолдан асраган дарахтлари 
ҳосилининг чўғини кўрадиган – меҳнати бўй берадиган палла. Айни пайтда юртимиз 
далаларида, боғларда иш қизғин. Ҳосилнинг мўллиги нафақат деҳқоннинг хирмонига, 
хонадонига, балки халқ дастурхонига ҳам барака бўлиб киради. Тўкин дастурхон, одамларнинг 
кўраётган кунидан розилиги, шукроналик ҳисси фаровон ҳаёт асоси демак.

ПРЕЗИДЕНТ ДЗЮДО БªЙИЧА  
ЖА²ОН ЧЕМПИОНАТИ БА²СЛАРИНИ КУЗАТДИ

Маълумки, бу нуфузи бўйича Олимпия 
ўйинларидан кейинги ўринда турадиган му-
ҳим мусобақадир. Юртимизда биринчи марта 
ўтаётган мазкур чемпионатда 82 та мамла-
катдан 571 нафар дзюдочи иштирок этмоқда. 
Ўзбекистон миллий терма жамоаси сафида 
18 нафар йигит-қиз курашмоқда.

Давлатимиз раҳбари эркаклар ўртасида 
90 килограммгача бўлган вазн тоифасидаги 

финал беллашувини кузатди. Қизғин ва тенг 
курашлар остида ўтган баҳсда юртдошимиз 
Давлат Бобонов италиялик рақиби Кристиан 
Парлатини енгиб, олтин медални қўлга кирит-
ди. Бу мамлакатимиз дзюдоси тарихида яна 
бир катта муваффақият бўлди.

Ғолиб Давлат Бобонов (олтин) ва соврин-
дорлар Кристиан Парлати (кумуш), грузиялик 
Лаша  Бекаури ва Лука Майсурадзега (бронза) 

медалларни Президент Шавкат Мирзиёев топ-
ширди.

Мусобақанинг кейинги кунларида яна тўрт 
нафар спортчимиз гиламга чиқади. Жаҳон 
чемпионати 13 октябрь куни якунланади. 

ЎзА

ЭЛЕКТРОМОБИЛЛАР  
ИШЛАБ ЧИ¯АРИШНИ  

ЙªЛГА ¯ªЙИШ МАСАЛАЛАРИ 
МУ²ОКАМА ¯ИЛИНДИ

Мамлакатимизнинг 2022-2026 йилларга мўл-
жалланган Тараққиёт стратегиясида “яшил иқ-
тисодиёт”га ўтиш, жумладан, электромобиллар 
ишлаб чиқариш бўйича ҳам мақсадлар белги-
ланган. Шу йил 14 февралда ўтган йиғилишда 
давлатимиз раҳбари бу ҳақда аниқ кўрсатмалар 
берган эди.

Тақдимотда “Ўзавтосаноат” акциядорлик 
 жамияти раҳбарлари бу борада хорижий компа-
ниялар билан эришилган келишувлар, ўзлашти-
рилиши кутилаётган моделлар ҳақида ахборот 
берди. Электромобиллар ишлаб чиқаришни 
йўлга қўйиш, қувватлаш станциялари тармоғини 
кенгайтириш, бутловчи қисмларни маҳаллийлаш-
тириш масалалари муҳокама қилинди.

— Электромобиллар кундалик ҳаётимиз-
га  жадал кириб боряпти. Импорт ошяпти. Нима 
учун? Чунки талаб бор. Бундай машиналарнинг 
харажати кам. Энг муҳими, одамларимиз шуни 
маъқул кўряпти. Шундай экан, халқимизга за-
монавий электромобиллар етказиб беришимиз 
 керак, — деди Шавкат Мирзиёев.

Ҳақиқатан ҳам, электромобилларнинг юриш 
харажати оддий автомобилга нисбатан 10 бара-
вар, табиатга зарари эса 3 баравар кам. Ривож-
ланган мамлакатларда бундай транспортлардан 
фойдаланиш кўпаймоқда. Албатта, бунинг учун 
катта инфратузилма керак.

Масалан, дунёда ҳар 20 та электромобилга 
битта қувватлаш станцияси тўғри келади. Юрти-
мизда эса бундай жойлар атиги 50 та бўлиб, асо-
сан, Тошкент ва Самарқанд шаҳарларида жой-
лашган. Электромобилларга хизмат кўрсатиш 
марказлари йўқ.

— Ҳар бир қароримизда бир йиллик эмас, ўн 
йилликларни кўзлашимиз керак. Экологияни ва 
келажакни инобатга олиб, бу тармоқни ҳозир-
дан ривожлантиришимиз зарур. Буни қанча тез 
қилсак, автомобиль бозорида рақобат пайдо 
 бўлади. Бошқа электромобиль компаниялари 
ҳам келади, — деди Президент.

Шу боис, соҳада тажрибага эга хорижий 
 компания билан қўшма корхона ташкил қилиб, 
оммабоп электромобиллар ишлаб чиқаришни 
йўлга қўйиш зарурлиги таъкидланди.

Давлатимиз раҳбари электромобилларнинг 
нархи арзон бўлиши кераклигига алоҳида эъти-
бор қаратди. Бу эса бутловчи қисмларнинг ма-
ҳаллийлаштирилганлик даражасига боғлиқ.

Мисол учун, электромобиль таннархининг 30 
фоизини аккумулятор, 10 фоизини электр ўт-
казгичлар ташкил қилади. Юртимиз заминидаги 
литий, мис, графит каби хомашё захираларидан 
фойдаланиб, бундай қисмларни бемалол ўзимиз-
да ишлаб чиқариш мумкинлиги кўрсатиб ўтилди.

Шунингдек, маҳаллий электромобиль хариди 
учун олинган кредит фоизининг бир қисми қоплаб 
берилиши белгиланди.

Бугунги кунда Тошкент шаҳрида 20 та 
 электробус ҳаракатланмоқда. Келгуси йилда 
пойтахтимизга яна 200 та, Самарқандга 100 та 
электробус олиб келиш режалаштирилган. Бун-
дай транспортларни бошқа шаҳарларда ҳам йўлга 
қўйиш зарурлиги қайд этилди.

Электромобилларга хизмат кўрсатиш тар-
моғини кенгайтириш масаласига ҳам тўхталиб 
ўтилди. Келгуси икки йилда жойларда икки 
мингта қувватлаш станциялари ташкил этиш 
вазифаси қўйилди. Бу станцияларга ҳам ер, 
мулк ва фойда солиғидан имтиёз қўлланила-
ди. Тадбиркорларга қувватлаш станциялари 
орқали электрни эркин нархда сотиш ҳуқуқи 
берилади.

Бу тармоққа ихтисослашган мутахассислар 
тайёрлаш муҳимлиги ҳам таъкидланди. Турин 
политехника университетида электромобиллар 
бўйича илмий лаборатория ташкил этилиши, 
профессор-ўқитувчи ва мутахассислар Хитой, 
Германия, АҚШ, Жанубий Корея каби давлатлар-
га малака оширишга юборилиши айтилди.

ЎзА

Президент Шавкат Мирзиёев 10 октябрь куни  
электромобиль тармоғини ривожлантириш ва хизмат 

кўрсатиш қамровини оширишга қаратилган лойиҳалар 
тақдимоти билан танишди.

Президент Шавкат Мирзиёев 10 октябрь куни “Humo Arena” спорт саройига ташриф 
буюриб, дзюдо бўйича жаҳон чемпионати беллашувларини томоша қилди.

ТАДБИРКОРНИНГ  
Я¯ИН КªМАКЧИСИ

ҚАРОР ВА ИЖРО

Президентимизнинг 2017 йил 17 августдаги қарори асосида 
Иқтисодий тараққиёт ва камбағалликни қисқартириш вазирлиги 
ҳузурида Тадбиркорлик фаолиятини қўллаб-қувватлаш давлат 
жамғармаси ташкил этилган эди. Қисқа вақтда жамғарма бизнес 
субъектларининг яқин кўмакчисига айланди.  Жумладан, жорий 
йилнинг ўтган саккиз ойида тадбиркорларнинг 1069 та лойиҳасига 
926 миллиард сўмлик кафиллик, 3041 та лойиҳага эса компенсация 
сифатида 472 миллиард сўм молиявий ёрдам берилди. 

Ўзбекистон Республикаси Президенти 
Матбуот хизмати сурати.

ҲАМКОРЛИК

Расмий Тошкентнинг 2022 йилни “Ўзаро узвий 
боғлиқликни мустаҳкамлаш йили” деб эълон қи-
лиши бутун дунёга ўрнак бўлиши лозим. БAA ҳам, 
 Ўзбекистон ҳам жаҳон давлатлари билан ҳамкор-
ликда янада кучли бўлишига ишонамиз.

Шанхай ҳамкорлик ташкилотига аъзо давлатлар 
раҳбарларининг Ўзбекистон раислигида қадимий 
Самарқанд шаҳрида ўтган тарихий аҳамиятли сам-
мити кенг минтақаларда интеграция ва инновация-
ларни рағбатлантирадиган янги жаҳон иқтисодиёти-
ни шакллантириш учун ноёб имкониятга эга. 

Ташкилот Ер юзи аҳолисининг қарийб ярмини 
ташкил этувчи давлатларни бирлаштиради. Баъзи 
ҳисоб-китобларга кўра, Осиё қитъаси 2040 йилга 
бориб жаҳон ялпи ички маҳсулотининг ярмини бе-
ради. Шу маънода, бутун дунё нигоҳи қаратилган 
Самарқанд саммити нафақат аъзо давлатларга 
дахлдор, балки Осиё ва жаҳон аҳамиятига молик 
масалалар муҳокама қилингани билан барчамиз-
нинг эътиборимизни тортди. 

Тузилманинг ўсиб бораётган нуфузидан келиб 
чиқиб, биз ҳам унга “мулоқот бўйича шерик” сифа-
тида қўшилдик. Минтақамиздан Кувайт ва Баҳрайн 
ҳам шундай мақом олди.   

Давлатларимиз глобал савдо тараққиёти бора-
сида узоқ ва бой тарихга эга. Халқларимиз фаро-
вонлиги учун хизмат қилишда инновациялар ва 
янгича ёндашувларни қўллайдиган бошқарув ти-
зимларини яратиш йўлидаги манфаатларимиз ҳам 
муштаракдир. 

Биз ҳар икки халқ учун ҳам катта фойда келтир-
ган ислоҳот ва тикланиш жараёнларини пухта ўрга-
ниб чиқдик ва бундай ўзгаришларни қатор соҳалар-
ни ривожлантиришга янада кенгроқ йўналтирдик.

Ўзбекистон Президенти Шавкат Мирзиёев ва 
БАА вице-президенти, Бош вазири ва Дубай  амири 
Шайх Муҳаммад бин Рошид Ол Мактум ўртаси-
да 2019 йил март ойида бўлиб ўтган сермаҳсул 

САМАР¯АНД САММИТИ: КЕНГ ИМКОНИЯТЛАР 
ВА ЁР¯ИН ИСТИ¯БОЛ САРИ

 учрашув давлатларимизга ривожланиш имконият-
ларини тақдим этадиган қўшма инновацион ёнда-
шувларни ўрганишдан манфаатдор эканимизни 
яна бир бор тасдиқлади. 

Натижада илғор тажриба ва бошқарув моделла-
рини мустаҳкамлаш йўлида ҳамкорлик қилишга оид 
муҳим қарор — ҳукуматларимиз ўртасида билим ва 
тажриба алмашинуви тўғрисидаги келишувга эри-
шилди. 

Биз бугун бошқарувда технология ва тизимли жа-
раёнларнинг ўрнини қайта белгилаб бераётган кенг 
кўламли ташаббусларга гувоҳ бўлмоқдамиз. 

Булар “Энг ақлли ҳукумат” иловалари учун 
илк мукофот тақдимотидан тортиб, “Бир миллион 
 дастурчи” лойиҳасигача, ҳукумат акселератор-
ларидан келажакни дастурлашгача бўлган илғор 
 ташаббусларни қамраб олган. 

Биз бошқарув ва инновацияларни ўзгартириш, 
иқтисодий, сиёсий ва инсоний ривожланиш учун 

ўзаро манфаатли имкониятлар яратиш йўлида қўш-
ма ҳамкорлик орқали қатор лойиҳаларни амалга 
оширдик.

Натижада ҳукумат фаолияти жараёнларини, шу-
нингдек, билим ва тажриба алмашиш, давлат хиз-
матлари, инновациялар, таълим, бизнес алоқала-
рини ривожлантириш учун кучлироқ, мослашувчан 
ҳамда тезкор ёндашувларни қўллашга эришилди.

2019 йилдан бошланган ҳамкорлик доираси-
да давлат хизматчиларини тайёрлаш дастурида  
21 соҳа бўйича 450 дан ортиқ курсда 3 мингдан 
ортиқ масъул ходим иштирок этди, Ўзбекистоннинг 
“Давлат хизматчилари тўғрисида”ги қонунни иш-
лаб чиқишда ўзимиз тўплаган тажриба билан ўр-
тоқлашганимиздан мамнунмиз. 

БААда муваффақиятли синовдан ўтган ҳукумат 
лидерлари дастурининг “Ўзбекистон ёш лидерлари” 
дастури сифатида ишга туширилиши ва бунда 22 ёш 
иштирок этгани ҳам муҳим аҳамиятга эга. 

“One million uzbek coders” дастурида 2,5 мил-
лион йигит-қиз рўйхатдан ўтиб, уларнинг 1,2 мил-
лион нафари дастурчилик курсини тамомлади. 
 Жорий йил июнь ойида устувор йўналишларда 
давлат бошқаруви самарадорлигини ошириш 
 бўйича ҳамкорлик дастурининг иккинчи босқичига 
ўтилди. Бу босқич 3 йил давом этади.    

Тарихнинг янги туб бурилиш палласида алоқала-
римиздаги бундай ижобий ўзгаришлар, таъбир жоиз 
бўлса, бошқалар учун ибрат ва намуна бўлаётган 
шериклигимиз биз учун фахр-ифтихор манбаидир. 

Шу билан бирга, ҳали олдимизда турган кўп-
лаб муштарак мақсадлар бор. Ишончим комилки, 
 Ўзбекистон Президенти Шавкат Мирзиёев раҳбар-
лигида дўст мамлакатингиз бундан буён ҳам жадал 
ривожланишда давом этаверади, бутун минтақа ва 
дунё учун доим ўрнак бўлади.

Муҳаммад ал-ГАРГАВИЙ,
Бирлашган Араб Амирликлари 

ҳукумат ишлари вазири

Бошланиши 1-бетда

2. Мазкур қарорнинг 1-бандида бел-
гиланган маблағлар Боғдорчилик 
агентлиги томонидан тижорат банкла-
рига ресурс сифатида йўналтирилган 
ҳолда, Боғдорчилик агентлигининг ло-
йиҳа офислари раҳбарларининг ҳамда 
маҳаллада тадбиркорликни ривожлан-
тириш, аҳоли бандлигини таъминлаш ва 
камбағалликни қисқартириш масалалари 
бўйича туман (шаҳар) ҳокимлари ёр-
дамчиларининг тавсиясига кўра:

қишлоқ хўжалиги корхоналарига — 
мева, узум, картошка, сабзавот, полиз 
экинлари, кўкатлар ва доривор ўсим-
ликлар, дуккакли ва мойли экинлар 
(кейинги ўринларда — қишлоқ хўжалиги 
экинлари) етиштиришга уруғлик, ўғит, 
ёқилғи, ўсимликларни ҳимоя қилиш во-
ситалари етказиб бериш учун;

маҳсулотларни қайта ишловчи, 
сақловчи ва экспорт қилувчи корхо-
наларга — етиштирилган қишлоқ хў-
жалиги экинларини харид қилишда та-
лаб этиладиган айланма маблағларини 
тўлдириш учун ажратилади.

Бунда:
қишлоқ хўжалиги экинларини етишти-

риш учун кредитлар 150 миллион сўмга-
ча гаровсиз берилади;

кредитлар бўйича фоиз тўловлари 
йиллик 14 фоиз (шундан 3 фоизи банк 
маржаси) миқдорида белгиланиб, кре-
дитлар 6 ойгача имтиёзли давр билан 
12 ой муддатгача ажратилади;

ажратиладиган кредит маблағлари-
нинг 50 фоизигача бўлган қисми қарз 
олувчи талабига асосан нақд пулда тақ-
дим этилади;

ажратиладиган кредитлар бўйича 
Боғдорчилик ва иссиқхона хўжалигини 
ривожлантириш жамғармаси маблағла-
ри гаров таъминоти сифатида қабул 
қилинади.

3. Молия вазирлиги ва Қишлоқ хўжа-
лиги вазирлиги қишлоқ хўжалиги экин-
ларини етиштириш харажатларини 
молиялаштириш ва уларни харид қи-
лиш тизимини қўллаб-қувватлаш мақ-
садлари учун Боғдорчилик агентлигига 
зарур бўлган маблағларнинг олти ой ол-
дин ажратиб борилишини таъминласин.

4. Белгилансинки:
а) кредит маблағларининг қайтмас-

лик хатарини суғурта қилиш бўйича 
ёки ҳосилни хавф-хатардан суғурта 
қилиш бўйича суғурта полиси қишлоқ 

хўжалиги экинлари етиштирувчиларга 
ажратиладиган кредитлар бўйича гаров 
таъминоти сифатида қабул қилиниб, 
кредитларни сўндиришга йўналтирили-
ши мумкин;

б) қишлоқ хўжалиги экинлари етиш-
тирувчиларга ҳосилни хавф-хатардан 
суғурта қилиш харажатларининг 50 
фоизи Қишлоқ хўжалигини давлат то-
монидан қўллаб-қувватлаш жамғармаси 
ҳисобидан қоплаб берилади.

Молия вазирлиги 2023 йил ва келгуси 
йиллар учун Ўзбекистон Республикаси-
нинг Давлат бюджетидан қишлоқ хўжа-
лиги экинлари етиштирувчиларга ҳосил-
ни суғурта қилиш харажатларининг 
50 фоизини қоплаш мақсадлари учун 
Қишлоқ хўжалигини давлат томонидан 
қўллаб-қувватлаш жамғармасига зарур 
маблағлар ажратилишини таъминласин.

5. Боғдорчилик агентлиги директори 
Х.Каримов, Ўзбекистон фермер, деҳқон 
хўжаликлари ва томорқа ер эгалари кен-
гаши раиси А.Ҳаитов, Қорақалпоғистон 
Республикаси Вазирлар Кенгаши Раиси 
ва вилоятлар ҳокимлари:

жорий йилда қўшимча ажратилаёт-
ган 20 минг гектар ва 2023 йилда бе-
риладиган 95 169 гектар экин майдон-
ларида етиштирилган маҳсулотлар 
ҳисобидан импортни қисқартиришга 
шахсан масъул эканликлари белги-
лаб қўйилсин;

2022-2023 йилларда озиқ-овқат маҳ-
сулотлари етиштириладиган майдонлар 
камида 300 минг гектарга етказилишини 
таъминласин. Бунда, озиқ-овқат маҳсу-
лотлари етиштириш учун мўлжалланган 
ерларга экинларни жойлаштириш Боғ-
дорчилик агентлиги томонидан белгилаб 
берилади.

6. Қишлоқ хўжалиги вазирлиги 
(А.Воитов), Ўзбекистон фермер, деҳ-
қон хўжаликлари ва томорқа ер эгалари 
кенгаши (А.Ҳаитов) ҳамда Боғдорчилик 
агентлиги (Х.Каримов) Қорақалпоғистон 
Республикаси Вазирлар Кенгаши Раиси, 
вилоят, туман (шаҳар) ҳокимлари билан 
биргаликда:

ҳосилдор уруғ ва кўчат навларини, 
ўғит ва ўсимликлар ҳимояси воситала-
рини жойларга етказиб, дала ярмаркала-
рини ўтказиш ҳамда экинларни ер май-
донларида “бир контур — бир маҳсулот” 
тамойили асосида жойлаштириш;

қишлоқ хўжалиги маҳсулотларини ка-
фолатли харид қилиш бўйича шартнома-
лар тузиш чораларини кўрсин.

7. Қишлоқ хўжалиги вазирлиги ҳузу-
ридаги Мультимедиа маркази мева-
сабзавотчилик соҳасида амалга оши-
рилаётган ислоҳотлар, эришилаётган 
ютуқ ва натижалар тўғрисида кенг 
жамоатчиликни хабардор қилиш мақ-
садида қуйидаги вазифаларнинг амалга 
оширилишини таъминласин:

медиа маҳсулотлар (ролик, кўрсатув, 
репортаж, интервью ва турли слайдлар) 
орқали мева-сабзавотчилик соҳасида 
фермер, деҳқон хўжаликлари, томор-
қа ер эгалари ҳамда аҳолининг билим 
ва кўникмаларини ошириш;

аҳолини қишлоқ хўжалиги соҳаси-
да тадбиркорликка қизиқтириш, ердан 
ва ресурслардан унумли фойдаланиш 
орқали ўз даромадини оширишга 
ўргатувчи телекўрсатувлар ташкил 
 қилиш;

аҳолини қишлоқ хўжалиги соҳаси-
да рўй бераётган янгиликлар, ижобий 
тажрибалар, шунингдек, озиқ-овқат маҳ-
сулотларига бўлаётган талаблар ва ўзга-
ришлар тўғрисида кенг хабардор қилиш;

қишлоқ хўжалиги соҳасида жаҳонда-
ги илғор тажрибаларни республика 
ҳудудида оммалаштириш.

8. Бош Вазир ўринбосари Ж.А.Ходжаев 
ҳамда қишлоқ хўжалиги вазири А.Б.Воитов 
Экспортни қўллаб-қувватлаш жамғармаси 
маблағлари ҳисобидан узум етиштирув-
чи қишлоқ хўжалиги корхоналарининг 
айланма маблағларини тўлдириш учун 
Боғдорчилик ва иссиқхона хўжалигини 
ривожлантириш жамғармасига 2 йил муд-
датга, шу жумладан, 12 ойлик имтиёзли 
давр билан 10 миллион АҚШ доллари 
миқдорида йиллик 2 фоиз ставкада маб-
лағ ажратсин.

Бунда, узум етиштирувчи қишлоқ хў-
жалиги корхоналарига маблағ ажратиш 
шартлари Ташқи савдо, инвестициялар, 
маҳаллий саноатни ривожлантириш ва 
техник жиҳатдан тартибга солиш масала-
лари бўйича Ҳукумат комиссияси томо-
нидан белгиланади.

9.  Қорақалпоғистон Республи-
каси Вазирлар Кенгаши ва вилоят-
лар ҳокимликлари Қишлоқ хўжалиги 

 вазирлиги (А.Воитов), Ўзбекистон 
фермер, деҳқон хўжаликлари ва то-
морқа ер эгалари кенгаши (А.Ҳаитов) 
билан биргаликда ҳар бир ҳудудда 
мазкур қарорнинг мазмун-моҳиятини 
тушунтириш бўйича тақдимотлар ва 
семинарлар ўтказсин.

10. Ахборот ва оммавий коммуника-
циялар агентлиги (А.Ходжаев), Ўзбе-
кистон Миллий телерадиокомпанияси 
(А.Хаджаев), Ўзбекистон Миллий ах-
борот агентлиги (А.Кўчимов) Қишлоқ 
хўжалиги вазирлиги (А.Воитов) билан 
биргаликда мазкур қарорнинг мазмун-
моҳияти ҳамда мақсад ва вазифалари 
оммавий ахборот воситаларида кенг 
ёритилишини таъминласин.

11. Ҳисоб палатаси (Б.Турабов) Молия 
вазирлиги ҳузуридаги Давлат молиявий 
назорати инспекцияси билан биргаликда 
мазкур қарорда назарда тутилган маб-
лағларнинг ўз вақтида ажратилиши ва 
мақсадли сарфланиши устидан доимий 
назорат ўрнатсин.

12. Ўзбекистон Республикаси Прези-
дентининг айрим қарорларига иловага 
мувофиқ ўзгартириш ва қўшимча кири-
тилсин.

13. Қишлоқ хўжалиги вазирлиги ман-
фаатдор вазирлик ва идоралар билан 
биргаликда икки ой муддатда қонунчи-
лик ҳужжатларига ушбу қарордан келиб 
чиқадиган ўзгартириш ва қўшимчалар 
тўғрисида Вазирлар Маҳкамасига так-
лифлар киритсин.

14. Мазкур қарорнинг ижросини сама-
рали ташкил қилишга масъул ва шахсий 
жавобгар этиб қишлоқ хўжалиги вазири 
А.Б.Воитов, Боғдорчилик агентлиги ди-
ректори Х.М.Каримов, Маҳаллабай иш-
лаш ва тадбиркорликни ривожлантириш 
агентлиги директори М.М.Убайдуллаев 
ҳамда Қорақалпоғистон Республикаси 
Вазирлар Кенгаши Раиси ва вилоятлар 
ҳокимлари белгилансин.

Қарор ижросини муҳокама қилиб 
бориш, ижро учун масъул идоралар 
фаолиятини мувофиқлаштириш ва 
назорат қилиш Бош вазир ўринбосари 
Ш.М.Ғаниев зиммасига юклансин.

Ўзбекистон Республикаси Президентининг
Қ А Р О Р И

НУРЛИ МАНЗИЛЛАР

УЙИ ОБОДНИНГ 
КªНГЛИ ОБОД 

Қашқадарёнинг Ғузор туманида бир маҳалла бор. У ерда ҳозир бажарилаётган 
ишларнинг гувоҳи бўлсангиз, ҳайратга тушмай иложингиз йўқ.  

Туман марказидан чамаси 35-36 километр олисда жойлашган “Янгиҳаёт” 
маҳалла фуқаролар йиғинида ҳақиқатан ҳам янгидан ҳаёт бошланмоқда. 
Ҳудуддаги ички йўлларда бирорта тупроқли кўчани тополмайсиз. Чунки 

жорий йилда “Обод қишлоқ” дастури доирасида бу ерда улкан бунёдкорлик 
ишлари амалга ошириляпти. Жумладан, 2 километр йўл бетон билан 

қопланаётган бўлса, 3300 метр жойга асфальт ётқизилмоқда. Олти ярим 
километр ички йўлга шағал тўкилиб, текисланяпти. 

— Тўрт миллиард сўмдан ортиқ маб-
лағ эвазига йўл қурилиши ишлари олиб 
борилмоқда, — дейди “Равшан-зар” 
масъулияти чекланган жамияти иш юри-
тувчиси Жасур Маҳматқулов. — “Обод 
қишлоқ” давлат дастури доирасида жой-
ларда бетон йўллар ҳам қурилди. Жум-
ладан, ушбу маҳалладаги баъзи йўл-
лар бетондан қилинди. Асосийси, ички 
йўллар таъмирланиб, равон бўлаётгани 
одамлар кайфиятини кўтармоқда. Аҳоли 
анча йиллардан буён қийнаб келаётган 
йўл муаммосидан қутулади. Бу ишлар-
га ўз ҳиссамизни қўшаётганимиздан 
 мамнунмиз.

Бир пайтлар ёзда тупроқ, қишда лой 
бўлиб ётган маҳалла кўчаларини текис, 
кўз қувнайдиган даражага келтириш иш-
лари бугун авж паллага кирган. Бундан 
эса ёшу қари бирдек хурсанд. 

— Ёшим саксон бешда, — дейди 
Азамат бобо Шойимов. — Адашмасам, 
1985-1986 йилларда қишлоқ ўртасидан 
озроққина жой асфальт қилинганди, хо-
лос. Шундан бери ҳеч кимнинг хаёли-
га ҳам келмаганди бу йўллар. Орадан 
шунча вақт ўтган бўлса-да, одамла-
римиз йўл муаммосини ҳал қилолмай 
сарсон эди. Аввало, давлатимиз раҳба-
рига раҳмат. Одамларни яхши яшашига 
шунчалик шароитлар яратиб бермоқда. 
Бундан фақат мамнун бўлишимиз ло-
зим. Илоҳим, юртимиз тинч, истиқлоли-
миз абадий бўлсин!  

Энди кечалар ҳам ойдин

Дастур доирасида маҳаллада одам-
ларни қийнаб келаётган кўп йиллик 
муаммолардан яна бири — электр таъ-
миноти ҳам яхшиланди. Янги трансфор-
матор ва 145 та бетон симёғоч ўрнатил-
ди. Шунингдек, эски электр кабеллари 
ўрнига 9 километрдан ортиқ масофага 
янгилари тортилди. Натижада бир пайт-
лар иложсизликдан қўлбола қилинган, 
ҳаминқадар аҳволдаги симёғочлардан 
воз кечилди. 

— Айнан симёғоч алмаштириш бо-
расида мурожаат билан кирмаган эши-
гимиз қолмаганди, — дейди маҳалла 
фаолларидан бири Ҳалим Бозоров. — 
Фақатгина қишлоқ ўртасида, эски бўлса-
да, симёғочлар бор эди. Аммо четроққа 
чиқсангиз, ҳар ким топганини амал-та-
қал қилиб, сим тортиб, электрдан фой-
даланиб келарди. Рости, у ердан ёғин-
гарчилик пайтлари ўтишга қўрқардик. 
Айниқса, болалардан хавотир олардик. 
Бугун эса уларнинг барчаси олиб таш-
ланиб, янги бетон устунлар ўрнатилди. 
Маҳалламизда электр таъминоти яхши-
ланиб, муаммолар бартараф этилди. 
Ҳозир кечалар ойдин. Тунги чироқлар 
ҳар қадамда ўрнатилган. 

Тўртта қишлоқ жойлашган ушбу ҳу-
дудда нафақат электр таъминоти ях-
шиланди, балки жорий йилда аҳоли 
хонадонларига газ ҳам кириб борди. Бу 
манзилга газ бериш тўхтатиб қўйилгани-
га тахминан ўн йиллардан ошган экан. 
Шу пайтгача одамлар муаммони барта-
раф этиш чорасини тополмаган. Лекин 
шу йилдан бошлаб ҳар бир хонадонга 
газ қувурлари тортилди. 

Маҳаллага обиҳаёт келади 

Обод манзилга  айланаётган 
 Янгиҳаёт маҳалласида нафақат газ 
ва электр билан боғлиқ муаммолар 
бартараф этилмоқда, балки аҳолининг 
азалий орзуси — ичимлик сув ҳам олиб 
келинмоқда. Айни пайтда ўн етти ки-
лометр масофадан қувур тортилмоқ-
да. “Насаф сервис проф” масъулияти 
чекланган жамияти ишчи-ходимлари 
томонидан бажарилаётган бу ишлар 
бугун деярли якунига етиб қолди.

— Халқимизда сув келтирган элда 
азиз, деган нақл бор, — дейди “Насаф 
сервис проф” масъулияти чекланган 
жамияти иш юритувчиси Фарҳод Очи-
лов. — Биз шу хайрли ташаббусга ўз 
ҳиссамизни қўшаётганимиздан фахрла-
ниб, жадал ишлаяпмиз. Лойиҳага кўра, 
жорий йил декабрга қадар ишларни 
якунлашимиз керак. Лекин биз ҳозир 
аҳолига тезроқ ичимлик сув етказиб, 
одамларнинг қувончига шерик бўлиш 
истагидамиз. Насиб этса, тез орада ма-
ҳаллага обиҳаёт кириб келади. 

Ислоҳотлар натижасида юртимиз-
нинг барча жойларида бўлгани каби 
ушбу манзилда ҳам инсон қадри улуғ-
ланиб, имкониятлар кенгаяётганидан 
одамлар юзида табассум, тилида шук-
роналик. Кексалар эса юрт тинчлиги ва 
осойишталиги учун ҳар доим дуода.

— Етмиш беш ёшга кирдим. Шу 
вақтгача бу маҳаллада бирор марта 
одамларнинг турмуш тарзини, яшаш 
муҳитини яхшилаш борасида кенг кў-
ламли ишлар бажарилганини кўрганим 
йўқ, — дейди Раҳмат ота Эшимов. — Бу 
кунларнинг қадрига етиш керак. Давлат 
раҳбари шунча йўл очиб бераётган экан, 
фойдаланиш даркор. Болалигимизда 
маҳалламиз бугунгидек  бўлишини орзу 

қилардик. Аммо бу фақатгина орзу, хо-
лос, деб ўйлардик. Мана, амалда ҳам 
бўлмоқда. Ҳозир остонамиз ҳар қандай 
шаҳардаги обод масканлардан қолиш-
майди. Эшик олдигача асфальт, хона-
донлар чироқ ва газ билан таъминлан-
ган. Ичимлик сув ҳам тез орада келиб 
қолади. Кўчаларда ҳатто пиёдалар йў-
лакчаларигача қурилган, чироқлар тун-
ни нурафшон қилиб турибди. Бундан 
ғурурланмай бўладими?   

Болалар учун қувончли кунлар 
бошланади

Тез орада маҳалла болалари учун 
ҳам қувончли кунлар бошланади. Бои-
си, қурилганига қарийб эллик йил бўлган 
43-мактабда аҳоли сони ўсиши натижа-
сида аллақачон синфхоналар етишмай 
қолган, ўқувчилар эса икки сменада таъ-
лим олишга мажбур эди. “Обод қишлоқ” 
дастури доирасида мактабда қўшимча 
176 ўринли ўқув биноси қад ростламоқда. 
Шунингдек, эски мактаб ўқув хоналари 
ҳам таъмирланиб, тўлиқ жиҳозланмоқда. 

— Мақтаниш бўлмасин-у, бу йил биз 
учун омадли келди, — дейди “Янги-
ҳаёт” маҳалла фуқаролар йиғини раи-
си Воҳид Мейлиев. — Маҳалламизда 
улкан ўзгаришлар бўлиши хаёлимизга 
ҳам келмаганди. Олдин маҳалла идо-
раси ҳам йўқ эди. Тадбиркорнинг дўко-
ни ёнидаги бўш хонадан фойдаланиб 
келардик. Ҳашар йўли билан маҳалла 
биносини қуришни мақсад қилдик. Даст-
лаб бўш жой топиб, одамлар билан ҳа-
шарни бошлаб юбордик. Пойдеворини 
кўтарганимизда “Обод қишлоқ” дастури 
бўйича иш бошланиб кетди. Натижада 
чиройли ва замонавий кўринишдаги 
бино қуриб беришди. Бугун ҳудудимиз-
да ечилмаган бирор муаммо қолмади, 
ҳисоб. Шунчалик шароитлардан сўнг 
одамларимиз давлатдан рози бўлиб, 
ўзлари ҳам астойдил меҳнат қилишга, 
юртимиз ривожига оз бўлса-да, ҳисса 
қўшишга ҳаракат қилмоқда. Бугун бема-
лол маҳалламизни Янгиҳаёт шаҳарчаси 
десак ҳам бўлади. 

“Ташаббусли бюджет”да учинчи бор 
ғолиб лойиҳалар

Рости, бу ернинг одамларига ҳава-
сингиз келмай иложингиз йўқ. Аҳоли-
нинг бир ёқадан бош чиқариб, жорий 
йилнинг ўзида учинчи мартоба “Оchiq 
budjet” портали орқали ўз ташаббусла-
рини илгари суриб, энг кўп овоз тўпла-
ган ҳолда ғолибликни қўлга киритганига 
нима дейсиз?

Воҳид Мейлиевнинг таъкидлаши-
ча, “Ташаббусли бюджет”нинг бирин-
чи мавсумида 750 метр асфальт ички 
йўл ва 200 метр бетон ариқ учун жами 
беш юз миллион сўм маблағ қўлга 
киритишган бўлса, “Менинг йўлим” 
лойиҳаси бўйича 956 метр ички йўл 
учун 400 миллион сўмга эга бўлишди. 
Шу билан бирга, яқинда “Ташаббус-
ли бюджет”нинг иккинчи мавсумида 
ҳам фаол иштирок этишди. Бу сафар 
43-мактабда 12х24 ўлчамдаги янги 
спорт зали қуриш учун бир миллиард 
икки юз миллион сўм ҳамда 3 кило-
метр ички йўлни асфальт қилиш учун 
яна бир миллиард икки юз миллион 
сўм маблағ ажратиш масаласида энг 
кўп овоз йиғилиб, лойиҳалар ғолиблар 
қаторидан жой олди.

— Мактабимизда спорт зали қурили-
ши муаммо бўлиб турганди, энди бу ҳам 
бартараф этиладиган бўлди, — дейди 
В.Мейлиев. — Элимиз бирдамликда 
маҳалламиз учун астойдил ҳаракат қи-
либ, “Ташаббусли бюджет” лойиҳасида 
керакли овоз йиғишда фаол бўлди. 

Қачондир кимдир келиб қилиб берар 
ёки “Обод қишлоқ” дастури доирасида 
бажарилар, дея қараб турмай, “Оchiq 
budjet”да илғорлик кўрсатиб, анчагина 
маблағ эвазига катта ўзгаришлар ки-
ритаётган кишиларнинг ҳаракати эъти-
рофга лойиқ. Ўз уйи, ўз манзили обод-
лиги учун ёшу кекса бирдек бош қўшиб 
интилиши баъзи маҳаллаларга ўрнак 
бўлгудек экани кундек равшан. 

Маҳалладаги ҳоким ёрдамчиси Шер-
зод Жумаев ҳам доимо нимадир билан 
банд. Сабаби, ташаббускор аҳоли бе-
кор ўтиришни ҳеч қачон ўзига раво кўр-
майди. Кимдир деҳқончилик, яна биров 
чорвачилик ташвишида. Хуллас, бугун 
маҳаллада бекорчини топиш мушкул. 

Бугун янгича ҳаёт бошланаётган 
Янгиҳаёт маҳалласи тез орада ўзгача 
кўринишга эга бўлади. Ушбу ҳудуд “Ин-
сон қадрини улуғлаш ва фаол маҳал-
ла йили” номига мос ва хос бўлганини 
айтсак муболаға бўлмайди. Яъни ма-
ҳалладаги ўзгаришларга монанд одам-
ларнинг яшашга бўлган иштиёқи ҳам 
ортмоқда. Зеро, асосий мақсад ҳам шу 
эмасми?

Акбар РАҲМОНОВ,
“Янги Ўзбекистон” мухбири  



Бугун ҳам одатдагидай мезоннинг сал-
қин тонгида, тупроқнинг нами қочмай, 
ҳали сахий қуёш ўз баракасини тупроқ 
узра сочишга улгурмай, сирдарёликлар 
бу йилги ҳосилни йиғиб-териб олиш учун 
ўз далаларида иш бошлади. Бекорга айт-
майдилар-да, тонгни деҳқон уйғотади деб.

* * *
Бу бошидан қарасангиз, у боши элас-

элас кўзга ташланадиган бепоён далалар-
га бу йилги куз ўзгача келди. Деҳқонлар-
нинг айтишича, бу — экинга сув ўз вақтида 
таралганидан. Ҳосилнинг баракаси — сув.

Сирдарё вилоятида 75 минг гектар 
майдонда етиштирилган пахтадан улкан 
хирмонлар бунёд бўлаётир. Ғалладан бў-
шаган ерларга такрорий экин экилди: мош 
ва сабзи каби полиз маҳсулотлари алла-
қачон бозорга тайёр. Фермер хўжаликла-
ри томонидан майдонлар четига экилган 
пиёз ва саримсоқ пиёз бўй кўрсатиб ту-
рибди. Узумлар шиғил ҳосилга кирган.

“Сизлар билан кўришиб, 
ҳорманг деб келдим”

Деҳқон ерни, ер эса элни боқади. За-
монга ҳамоҳанг бугун деҳқоннинг орзу-
умидлари, ниятлари илгарилаб боряпти. 
Ўз олдига катта-катта мақсадларни қўйяп-
ти. Мақсад қўйишдан чўчимаяпти. Ахир, 
давлатнинг “мана имконият, мана шароит, 
ундан фойдалан”, дея ташаббус бошида 
тургани халқимиз қалбидаги ишончни яна-
да мустаҳкамламоқда.

Давлатимиз раҳбари Сирдарё вилоя-
тига ташрифини айнан фермер хўжалик-
ларидан бошлаганида ҳам ҳикмат бор. 
Президентнинг дала бошига, деҳқонлар 
ичига “ҳорманг” дея самимий кириб бори-
ши хирмон кўтараётган юртдошларимизга 
куч бағишлади, яхши кайфият улашди.

Сирдарё туманидаги “Арслон бобо” 
фермер хўжалигида пахта терими авжида. 
Пахта майдонларидан ташқари маҳалла 
ёшлари учун ажратилган майдонда сабза-
вотлар етиштириляпти. Фермер хўжалиги 
2004 йилда ташкил этилган. 90 гектар ер 
майдонининг 46 гектарига пахта, 42 гекта-
рига кузги ғалла, 2 гектар ерга картошка 
экилди. Моддий-техник базаси яратилган: 
юқори унумли техника, 2 та чопиқ трактори, 
2 та юк трактори, тиркама ва ер текислагич-
лар мавжуд. Муқобил энергиядан фойда-
ланиб, томчилатиб суғориш тизими йўлга 
қўйилган. Қуёш панеллари, токни ростлаш 
агрегати, насос агрегатлари бир суткада 0,5 
гектар майдонни суғориш имкониятига эга. 
2 гектар майдондаги мушак навли сабзи шу 
насослар ёрдамида суғорилмоқда. 

— Бу йилги теримда 207 тонна пахта 
топшириш режа қилинган. 2 миллиард сўм 
даромад кутяпмиз, — дейди “Арслон бобо” 
фермер хўжалиги раҳбари Омонбой Раҳ-
монов. — Бу сумманинг ярми сарфланган 
маблағни қопласа, қолгани соф фойда. 
Ғалладан 347 миллион, картошкадан 50 
миллион сўм даромад қилдик. Картошка-
дан бўшаган ерга сабзи уруғлари сепдик. 
Бу пайкал “Илғор” МФЙнинг “Ёшлар даф-
тари”га киритилган тўрт нафар ёшга аж-
ратилган. Уларнинг икки нафари талаба. 
Шартнома пулларини ўз меҳнатлари эва-
зига тўлаяпти. Давлатимиз раҳбарининг 
фермер хўжалигимизга ташриф буюриши 
руҳиятимизни янада кўтариб юборди, биз 
янги вазифаларни белгилаб олдик. Ҳар 
бир ишчимизда, ёшларда ташаббуслар 
туғиляпти. Айниқса, Президентимизнинг 
“Мен сизлар билан кўришиб, ҳорманглар 
деб келдим”, дея халқчил сўрашишидан 
бошимиз кўкка етди. Келгуси йил хирмон-
ни янада баландроқ кўтаришни, халқимиз 
дастурхонининг тўкин бўлиши учун ҳисса 
қўшишни мақсад қилганмиз.

Фермер хўжалигининг энг ёш аъзоси 
Жаҳонгир Жўрабеков Тошкент давлат иқ-
тисодиёт университети талабаси. У сирт-
қи таълим йўналишида шартнома асоси-
да таҳсил олаётгани боис, ишлаш учун 
бўш вақти бор. Қишлоқ боласи эмасми, 
суяги меҳнатда қотган. Ернинг тилини ту-
шунади. Ота-онамга ёрдам бўлар, деган 

ниятда у Илғор маҳалласидаги ёшлар 
етакчисига мурожаат қилди. 

— Давлатимиз томонидан биз — ёшлар-
га катта эътибор қаратиляпти. Ана шу эъти-
борнинг бири сифатида ўқиш баробарида 
ишлаш имкониятига ҳам эга бўлдик, — дей-
ди Жаҳонгир. — Ўқишимнинг шартнома пу-
лини тўлаш учун иш излаб юрган кунларим 
маҳалладаги ёшлар етакчиси Фаррух Ҳай-
даров “Арслон бобо” фермер хўжалиги мен 
каби ёшларга ер ажратиб бераётгани, агар 
меҳнатдан қочмасам, ҳосилни йиғиб олиш 
жараёнигача ёрдам беришини айтди. Унинг 
тавсияси билан ерга сабзи экдик. Ҳосили-
миз сердаромад бўлишига ишонаман. Чун-
ки сабзавот етилди, суви, ўғити ўз вақтида 
берилди. Давлатимиз раҳбари вилоятимиз-
га ташрифи чоғида ёшлар билан кўришиб, 
суҳбатлашди. Мулоқот жуда эркин бўлди. 
Тўғриси, дастлаб суҳбат жараёнида ҳая-
жонлансам керак, деган ҳадикда эдим. Би-
роқ Президентимизнинг самимий суҳбати-
дан ҳаяжонни унутдим. Суҳбат жараёнида 
қаерда ўқишимни, бу ердан қанча даромад 
олишни мақсад қилганимни сўради. 50 со-
тих ердан 10-12 тонна ҳосил олсак, улгуржи 
камида 1000 сўмдан сотсак ҳам, 12-15 мил-
лион сўм даромад олишимни айтдим. Бу 

ота-онамнинг ёрдамисиз шартнома пулини 
бемалол қоплайди. Давлатимиз раҳбари 
ёшларнинг ташаббусларини ҳамиша қўл-
лаб-қувватлашини, меҳнатимизни қадрла-
шини айтгани бизни руҳлантирди.

Вилоят фермер хўжаликлари аҳолини 
доимий ва мавсумий иш билан таъмин-
лашда ўзига хос тажрибага эга. Ҳар йилги 
ғалла ҳосилидан ҳам, экин-тикиндан ҳам 
аҳоли ўзига тегишли улушни олади, ҳам 
даромад қилади. Тумандаги “Омонбой 
ўғли Тугал” фермер хўжалиги томонидан 
11 ёшга ҳамда 6 ижтимоий ҳимояга муҳ-
тож оилага 50 сотихдан ер ажратилган. 
Мазкур майдонга дуккакли экин экилган. 
Дони тўқ мош қаторлари эрта саҳар ва 

кечки салқин пайти ёшлар билан гавжум 
бўлади. Чунки мош йиғиб олишнинг қои-
даси шундай: қуёш ерни қуритгач мош 
очилиб кетади, ҳосил ерга тўкилиб исроф 
бўлади. Салқин нам ҳаво эса мош йиғиб 
олишнинг айни мавриди. 

Президентимиз ташрифидан жой олган 
яна бир манзил — Сайхунобод туманидаги 
“Шукроналик мўъжизалари” фермер хўжа-
лиги даласига ҳам бу йил баракали келди. 

— 22 йилдан буён хўжалик раҳба-
ри сифатида ишлаб келяпман, — дейди 
Ғайбулла Каримов. — Турли йилларда 
ҳар хил муаммоларга дуч келдик. Бугун 
кўп нарса ўзгарди. Мана, кўриб турибсиз, 
далада кўтаринки руҳ билан ишлаяпмиз. 
Бу йил 70 гектар майдонда деҳқончилик 
қилдик. 45 гектарга ғалла, 25 гектарга пах-
та экдик. Юртимизда ғалла таннархининг 
икки баробар оширилгани фермерлар-
нинг ҳам, ишчиларнинг ҳам кайфиятини 
кўтарди. Ғалладан баракали хирмон кў-
тардик. 60 тонна буғдойни биржа нархида 
сотдик, 40 тоннасини хўжалигимизда меҳ-
нат қилаётган ишчиларимизга тарқатдик, 

60 тоннасини эса бозор нархида сотиб, 
мавжуд техникаларимизни таъмирлатдик. 
Ғалладан бўшаган ернинг 45 гектарига 
дуккакли экин экдик. Унинг 15 гектарини 
ижтимоий ҳимояга муҳтож юртдошлари-
мизга ажратдик. 

Пахтачиликдаги ютуқлар ҳали олдин-
да. Чунки пахтанинг агротехник ишлари-
ни ўз вақтида бажардик. Пахта экиш деса, 
манаман деган фермернинг ҳам юраги 
орқага тортадиган замонлар бўлди. Ма-
салан, 5 кун ўғит-дорига, 5 кун банкка 
югурардик. Ўртада вақт йўқотар, пахтага 
вақтида эътибор беролмасдик. Кластер 
бошимиздан ҳамма муаммоларни арит-
ди. Шартнома тузганмиз — дорини ҳам, 
мойни ҳам, пулни ҳам дала бошига олиб 
келиб беради. Омон-омон замонлар кел-
ди. Шу кунгача 10 гектар майдондан 40 
центнер пахта топширдик. Ҳали далада 
“оқ олтин” кўп. Ҳам ғалладан, ҳам пахта-
дан салкам 1 миллиард сўм соф даромад 
бўляпти. Бу йилги ҳосилимиздан “Orion” 
русумли техника олишни кўзлаяпмиз.

“Имкон борида ёшлар 
ўқисин, дейман”

Юртимизда рўй бераётган янгилик-
ларга монанд одамларнинг ҳам та-
факкури ўзгармоқда. Ким билан суҳ-
батлашманг, инсон меҳнат билан қадр 
топишини, ҳаётининг ўнгланишини, му-
ваффақиятга эришишини тушуниб ет-
ганидан сўз очади. Қувонарлиси, чекка 
ҳудудларда истиқомат қилаётган юрт-
дошларимиз ҳам олий таълим олишга 
иштиёқманд. Ота-оналар, ҳатто бобою 
бувилар ҳам авлодларининг таълим 
олиши учун улар қўлига келажак эшик-
лари калитини топширмоқда. Ахир, на-
жот мактабда, таълимда, билимда эка-
нини кексаю ёш англаб етяпти-да. 

Сирдарёликларнинг аксари деҳқончи-
ликнинг ҳадисини олган. Умри Сирдарё 
чўлларида, далаларида ўтган Абдураҳ-
мон Қурбонов 72 ёшни қоралаганига қара-
май, кексаликни бўйнига олгани йўқ. Айни 
вақтда “Жиззах дон” фермер хўжалигида 
иш юритувчи. “Биз деҳқонмиз, гапга уста 
эмасмиз”, дейди Абдураҳмон ота синчков 
нигоҳларини далаларга қадаб:

— Илгари бутунлай бошқа замонлар 
эди. Бизнинг давримизда ўқи, деган одам 
кам бўларди. Эсимизни танигандан, мана 
мол, мана дала, деган сўзни эшитганмиз. 
Бугун дала оралаётган деҳқон ҳам ҳарф 
танийди, олий маълумотли бўлишга ҳа-
ракат қилади. Жуда бўлмаса, ўз ишини 
пухта билади, тушунади. Умрим пахта 

далаларида ўтди. Нолимайман, фар-
зандларимни ўқитиб, элга қўшдим. 

Ҳозир тўрт неварам талаба. Улар-
нинг бири Жаҳон иқтисодиёти ва 

дипломатия университетида, 
бири Тошкент давлат техника 
университетида, бири Тош-
кент тиббиёт академиясида, 
яна бири Гулистон давлат 

университетида таҳсил оляпти. Икки не-
варам эса бўлажак талаба, астойдил 
ўқишга киришга тайёрланяпти. Биз ўқима-
дик, ёшлар ўқисин, дейман. Уларга ярати-
лаётган шароитларни кўриб қувонаман. 
Вилоятимизга Президентимиз келганида, 
мен ҳам нуронийлар сафида иштирок эт-
дим. Қандай яшаётганимиз, муаммолари-
миз билан қизиқди. 

Давлатимиз раҳбари қайси ҳудудга 
борса, албатта, нуронийлар ва ёшлар 
билан алоҳида мулоқот қилади, самимий 
суҳбатлашади. Бунда ҳам бир ҳикмат бор: 
кексаларнинг дуою маслаҳатини олади, 
элнинг қандай яшаётганини сўрайди, ёш-
ларнинг ташаббуслари билан қизиқади, 
интилишларини кузатади. Уларнинг фикр-
ларини қўллаб-қувватлайди. Телевизорда 
кўриб, қанийди, мен ҳам Президент билан 
кўришсам, деб ният қилардим. Шукр, ния-
тимга етдим. 

Сифат билан жаҳон 
бозорларига

Мамлакат иқтисодиётининг ўсишида 
фабрикалар муҳим ўринга эга. Бугун 
номдор фабрикалардан ташқари, юрти-
мизнинг чекка ҳудудларида ишга туши-
рилаётган корхона ва цехлар ҳам қисқа 
муддатда ўз харидорларини топмоқда. 
Сирдарё вилоятининг Сайхунобод ту-
манидаги “Polytex Sirdaryo” корхона-
си ҳам ана шулар сирасидан. Ташкил 
этилганига ҳали кўп вақт бўлмаганига 
қарамай, бу ерда ишлаб чиқарилган 
маҳсулотлар Европа бозорларига ҳам 
кириб борди. 

Дониёр АШИРБОЕВ, 
“Polytex Sirdaryo” кластерининг 
тўқимачилик корхонаси ишлаб 
чиқариш раҳбари:

— Шу йилнинг бошидан фабрикамиз 
ўз фаолиятини бошлади. Европа стан-
дартлари асосида маҳсулот ишлаб чи-
қарамиз. Ускуналаримиз Германиядан 
келтирилган. Маҳсулотларимиз жаҳон 
бозорларига Ўзбекистон брендига хос 
сифат билан кириб бориши учун ҳаракат 
қиляпмиз. Ускуналардан фойдаланиш 
бўйича ўзимизнинг ёшлар ўқитилган. 

Бугун етук уста сифатида дастгоҳларни 
улар бошқаряпти. 

Швейцариянинг Uster лаборатория 
ускуналари келтирилган бўлиб, булар 
орқали сифат кўрсаткичлари аниқлана-
ди. Бундан ташқари, агролабораторияда 
пахта ҳосилини ва сифат кўрсаткичла-
рини  ошириш борасида илмий изла-
нишлар олиб бориляпти. Маҳсулотлари-
миз Туркия, Россия ва Бангладеш каби 

 мамлакатларга экспорт қилинмоқда. 
Ип-калава ишлаб чиқариш жараёнидан 
кейинги лойиҳаларимиз мавжуд. Ҳаво ёр-
дамида ўраш, қўшимча замонавий даст-
гоҳлар ўрнатиш, бўёқ ва тайёр маҳсулот 
ишлаб чиқариш бўйича лойиҳалар устида 
ишлаяпмиз. Бу лойиҳалар ишга тушиши 
билан яна 1000 иш ўрни яратилади. 

Шунингдек, корхона тумандаги касб-
ҳунар коллежи билан ҳамкорликни йўл-
га қўйган. Унга кўра, ҳозир 80 битирувчи 
ўқишдан сўнг корхонада ишлаб, тажриба 
орттирмоқда. Келажакда уларнинг барча-
си шу ерда ўз фаолиятини давом эттири-
ши мумкин. 

Беш дақиқалик йўл — 
тафаккур қилиш учун 

имкон

Вақтни энг учқур нарсаларга қиёс-
лаймиз. Тонг отади, кун ботади — чархи 
дун айланади. Унга бизнинг ҳаётимиз 
мазмунли ўтяптими ёки акси, фарқи 
йўқ. Умримизга файз киритиш эса ўз қў-
лимизда.

“Polytex Sirdaryo” кластерининг тў-
қимачилик корхонаси ишга тушгач, ту-
мандаги кўплаб аёлларга ҳам иш ўрни 
очилди. Турсуной Пардаева 30 ёшда. 
Уч фарзанди бор. Кичиги 1-синфда. 
Болалар улғая боргани сайин уларга 
сарфланадиган харажат ҳам ортиб бо-
ради. Яхши едирай, яхши кийинтирай, 
деймиз. Бугун бунинг ёнига фарзанд-
ларимизни яхши ўқитиб, эл хизматига 
қўшиш истаги ҳам қўшилди. Турмуш ўр-
тоғининг топиш-тутишида барака бор, 
бироқ маҳаллага икки қадам нарида 
тўқувчилик корхонасининг очилиши Тур-
сунойни ҳам оилага қўшимча даромад 
келтиришга ундади. 

— Илгари ҳеч қаерда ишламаганман, 
чунки иш йўқ эди, — дейди фабрика ла-
боранти Турсуной Пардаева. — Фабри-
ка очилгач, мен каби кўплаб аёлларга 
ишлаш имкони пайдо бўлди. Қулай то-
мони, уйдан узоқ кетмайман. Ишхона 
билан уйимиз ораси беш дақиқалик йўл. 
Бу масофа қисқа бўлишига қарамай, 
менга кўп нарсаларни ўйлашга, мақсад 
қўйишга, режа тузишга ўргатди. Оддий 
айтадиган бўлсам, фикрлайман. Фар-
зандларимизнинг таълими борасида 
кўп ўйлайман. Улар ўқисин, келажакда 
бирор касб этагидан тутсин, эл корига 
ярасин, деб ният қиламан. Ҳозир улар 
инглиз тили ва математика фанлари-
дан қўшимча дарсларга қатнаяпти. 
Менинг маошим — оиламизга қўшимча 
даромад. Болаларнинг қўшимча маш-
ғулотларига сарфлайман. Маошимнинг 
фарзандларим келажаги учун ҳисса бў-
либ қўшилаётганидан мамнунман. Уйда 
ўтирсам ҳам куним ўтади. Фабрикага 
ишга киргач ҳам ҳамма ишларимга ул-
гуряпман.

Бу ерда лаборантман. Швейцария-
дан келтирилган ускуналар ёрдамида 
пахта толаларини 17 хил турдаги си-
новдан ўтказамиз, сифатини аниқлаб, 
шартнома тузамиз. Бундан ташқари, 
фабрикада тўқилган иплар сифат на-
зоратидан ўтказилади. Ишимни яхши 
кўраман. Илгари бу кўримсиз жой-
ларга келган одам, қачонлардир кат-
та бир фабрика ишга тушишига, биз 
каби оддий қишлоқ аёллари ишлаши-
га ишонмасди. Ҳатто корхонамизга 
Президентимиз ҳам келди. Бу бизнинг 
хаёлимизга ҳам келмаганди, жуда 
 қувондик.

* * *
Қуёш уфққа ёнбошлади. Кенг дала-

ларга кузнинг салқин шабадаси ёйил-
ди. Эгатлар орасида пахтакор аёллар-
нинг жарангдор овози тинди. Навбат 
мош йиғувчи ёшларда. Қувонарлиси, 
 сирдарёликлар оқшомни яна бир кат-
та хирмонни бунёд этиш билан ку-
тиб олди. Бу хирмон — элнинг ойдин 
 орзу-умидлари, эзгу ниятлари ҳосили, 
дуолари ижобати. Бу хирмондан, на-
сиб қилса, халқнинг дастурхони тўкин, 
турмуши фаровон бўлажак. Зеро, ерга 
уруғ қадаётган танти деҳқон қаддини 
тупроққа эгиб, илк қилган нияти ҳам 
аслида — шу.

Башорат ЮНУСОВА,
“Янги Ўзбекистон” мухбири

ПРЕЗИДЕНТ ТАШРИФИДАН СЎНГ

Давр нафаси

МАМЛАКАТ ИҚТИСОДИЁТИНИНГ ЎСИШИДА ФАБРИКАЛАР 
МУҲИМ ЎРИНГА ЭГА. БУГУН НОМДОР ФАБРИКАЛАРДАН 
ТАШҚАРИ, ЮРТИМИЗНИНГ ЧЕККА ҲУДУДЛАРИДА ИШГА 
ТУШИРИЛАЁТГАН КОРХОНА ВА ЦЕХЛАР ҲАМ ҚИСҚА 
МУДДАТДА ЎЗ ХАРИДОРЛАРИНИ ТОПМОҚДА. СИРДАРЁ 
ВИЛОЯТИНИНГ САЙХУНОБОД ТУМАНИДАГИ “POLYTEX 
SIRDARYO” КОРХОНАСИ ҲАМ АНА ШУЛАР СИРАСИДАН. 
ТАШКИЛ ЭТИЛГАНИГА ҲАЛИ КЎП ВАҚТ БЎЛМАГАНИГА 
ҚАРАМАЙ, БУ ЕРДА ИШЛАБ ЧИҚАРИЛГАН МАҲСУЛОТЛАР 
ЕВРОПА БОЗОРЛАРИГА ҲАМ КИРИБ БОРДИ. 

Бошланиши 1-бетда

QR-кодни сканер қилиш орқали видеога ўтинг!

QR-кодни сканер қилиш орқали видеога ўтинг!

СИРДАРЁЛИКЛАР ЁРУ¡ ЮЗ БИЛАН 
ЯНА БИР ДОВОН ОШМО¯ДА

Президентимизнинг 2022 йил 9 июн-
даги “Тадбиркорлик фаолиятини қўл-
лаб-қувватлаш давлат жамғармаси 
фаолиятини янада такомиллаштиришга 
доир қўшимча чора-тадбирлар тўғриси-
да”ги фармони асосида эса унинг фао-
лияти янада жадаллашди. 

“2+1” қандай тамойил?

Фармонга мувофиқ, 2022 йил 1 июл-
дан бошлаб жамғарма томонидан кичик 
тадбиркорлик субъектлари лойиҳала-
рига тижорат банкларининг миллий 
вал ютада ажратиладиган, умумий қий-
мати 5 миллиард сўмдан, фоиз ставка-
си Марказий банк асосий ставкасининг 
1,5 бараваридан ошмаган кредит ва 
лизинглари бўйича унинг асосий став-
кадан ошган, бироқ асосий ставканинг 

Вилоят маҳсулотлар экспорти бўйи-
ча мамлакатимизда етакчилар қатори-
да. Экспорт кўрсаткичлари йилдан-йил-
га яхшиланиб бормоқда. Буни рақамлар 
мисолида ҳам кўриш мумкин. Агар 2017 
йилда 111 миллион доллардан зиёд са-
ноат, 47 миллион долларга яқин мева-
сабзавот экспорт қилинган бўлса, ўтган 
йили бу кўрсаткич мос равишда 593 
миллион ва 172 миллион доллардан 
ошгани фикримиз тасдиғидир. 

Агар 2017 йилда вилоятда хорижга 
маҳсулот экспорт қилувчи корхоналар 
сони 265 та, маҳсулот тури 134 та бўл-
ган бўлса, ўтган йили экспортёр корхо-
налар сони 725 тага, маҳсулот турлари 
эса 474 тага етди.  

Бу йил ҳам Тошкент вилояти марра-
ни катта олган. Жорий йилнинг январь-
август ойлари учун белгиланган экспорт 
режаси вилоятда 104,1 фоизга бажари-
либ, 604,9 миллион долларни ташкил 
этди. Бу экспорт ҳажми ўтган йилнинг 
мос даврига нисбатан 131 фоизга ёки 
142,8 миллион долларга кўпроқ бажа-
рилганини англатади.

Жорий йилда экспорт қилинган маҳ-
сулотлар тури 406 тани ташкил этяпти. 
Бу ўтган йилнинг шу даврига нисбатан 
95 тага кўп демак.

Эътиборли жиҳати, 125 та янги ном-
даги, хусусан, органик кимёвий ўғитлар, 
юқори босимга чидамли полиэтилен, 
мисдан ишланган яримўтказгич, ер 

ҚАРОР ВА ИЖРО

ТАРАҚҚИЁТ МЕЗОНЛАРИ ДОЛЗАРБ МАВЗУ

ТАДБИРКОРНИНГ Я¯ИН КªМАКЧИСИ

“Tadbirkor” ахборот тизими 
фаол ишлай бошлаши 
билан тадбиркорнинг 
жамғармага ҳужжат 
топшириш ва унга жавоб 
олиш учун кетадиган 
вақти 20-30 кундан 
16-25 дақиқагача 
камайтирилишига 
эришилди, ташкилотнинг 
иш самарадорлиги 
кўтарилди. Қўл меҳнати 
кескин камайиб, 
аниқлик ошди, инсон 
омили аралашувига чек 
қўйилди. Бундан ташқари, 
ҳужжат айланиши 
жараёни шаффофлиги, 
маълумотлар ҳаққонийлиги 
таъминланди. Тизимни 
Давлат солиқ ва Статистика 
қўмиталари билан 
интеграция қилишга 
эришилди.

Кегейли туманидаги Кўкўзак кана-
ли 1946 йилда фойдаланишга топ-
ширилган. Каналнинг сув ўтказиш 
қуввати ўша пайтда секундига 25 куб 
метрни ташкил этган бўлса, кейинги 
йилларда 10-15 куб метр сув ўтиб 
турган, холос. Лойқа босиб, кўмилиб 
қолиши натижасида бош қисмидаги 
Дўстлик сув тақсимлаш иншоотидан 
каналга сув очиш имкони ҳам бўлмай 
қолган.

Ушбу канал Президентимизнинг 
2022 йил 22 январдаги “2022-2024 
йилларда Ўзбекистон Республика-
сининг ижтимоий ва ишлаб чиқариш 
инфратузилмасини ривожлантириш 
чора-тадбирлари тўғрисида”ги қаро-
ри асосида реконструкция қилинади-
ган объектлар рўйхатига киритилди.

— Лойиҳа доирасида Кўкўзак кана-
лининг 15,7 километрини реконструк-
ция қилиш кўзда тутилган, — дейди 
“Қорақалпоғистон сув қурилиш инвест” 
давлат муассасаси етакчи мутахасси-
си Онғарбай Камолов. — Оролбўйида 
сув танқислиги даврида каналнинг 
катта қисми соҳили емирилиб, сув 
оқими пастлиги натижасида лойқа би-
лан тўлиб қолган.

Лойиҳа доирасида 3 та сув тў-
сувчи, 7 та сув олувчи иншоот қу-
риш, 8 та сув олувчи иншоотни 
реконструкция қилиш белгиланган. 
Шунингдек, тупроқ ишлари, йиғма 
темир-бетон, монолит бетон, ша-
ғал ва тош ётқизиш, арматура иш-
лари ҳам назарда тутилган.

Реконструкция икки босқичда 
амалга оширилади ва ишларнинг 
умумий қиймати 5 миллиард 380 
миллион сўмдан зиёдни ташкил эта-
ди. Шундан 2022 йилга 2 миллиард 
94,2 миллион сўм лимит ажратилиб, 
январь-август ойларида 1 миллиард 

— Ушбу ахборот тизими ишга туш-
гунга қадар, аввало, тижорат банки 
томонидан тақдим этилган буюртмано-
малар кирим қилиниб, (кунига ўртача 
30-40 та), кўриб чиқилиб, улар асосида 
баённома тузилар, тузилган баённома-
лар қоғоз шаклида чиқарилиб, текшири-
ларди ва кейин имзоланарди, — дейди 
жамғарманинг Ахборот технологиялари 
ва хавфсизлиги бўлими бошлиғи Диёр-
бек Исмоилов. — Яна қабул қилинган 
қарорлар бўйича тижорат банклари хат 
орқали хабардор этиларди. Буюртмано-
маларнинг электрон рўйхати қўлда кун-
лик юритиб борилган. Ижобий қарор қа-
бул қилинган буюртманомалар бўйича 
уч томонлама шартнома ҳам ходимлар 
томонидан худди шундай шаклланти-
рилиб, тижорат банкига электрон почта 
орқали юборилган. Тарафлар томони-
дан тасдиқлангач, жамғармага етказиб 
берилган шартнома тўловни амалга 
ошириш учун асос ҳисобланган ва ҳуж-
жатлар йиғмажилдларда жамлаб бо-
рилган. Қисқаси, бундай ҳужжат айла-
нишига камида 20 кун вақт сарфланган.

“Tadbirkor” ахборот тизими ишга 
тушгач, жараён сезиларли даражада 

соддалашди. Хусусан, мижоз буюрт-
маномаси хизмат кўрсатувчи тижорат 
банкининг ўзидан тўғридан-тўғри жам-
ғармага келиб тушиши таъминланди. 
Мижозга ўз буюртманомаси ижросини 

онлайн кўриб туриш имконияти яра-
тилди. Шунингдек, мижозга ҳужжатнинг 
ижро ҳолати бўйича СМС хабар юбо-
риладиган бўлди. Шартномалар тизим 
орқали электрон шакллантирилиб, 
имзолаш жараёнини ЭРИ (электрон 
рақамли имзо) билан амалга ошириш 
йўлга қўйилди. Бунинг учун тадбиркор 

ўзида бўлган, солиқ ҳисоботларини 
топширишда қўлланиладиган ЭРИ-
дан фойдалана олади. Қолаверса, уч 
томонлама шартнома QR код орқали 
шакллантириладиган бўлди.

“Tadbirkor” ахборот тизими фаол 
ишлай бошлаши билан тадбиркорнинг 
жамғармага ҳужжат топшириш ва унга 
жавоб олиш учун кетадиган вақти 20-
30 кундан 16-25 дақиқагача камайти-
рилишига эришилди, ташкилотнинг иш 
самарадорлиги кўтарилди. Қўл меҳнати 
кескин камайиб, аниқлик ошди, инсон 
омили аралашувига чек қўйилди. Бун-
дан ташқари, ҳужжат айланиши жараё-
ни шаффофлиги, маълумотлар ҳаққо-
нийлиги таъминланди. Тизимни Давлат 
солиқ ва Статистика қўмиталари билан 
интеграция қилишга эришилди.

Фармон билан жамғарманинг мо-
лиявий ёрдамларидан фойдаланиш 
юзасидан маъқулланган лойиҳалар бў-
йича шартномалар беш иш куни ичида 
электрон рақамли имзодан фойдалан-
ган ҳолда расмийлаштирилиши қатъий 
белгилаб қўйилди.

— Расмийлаштириш жараёнини ра-
қамлашиши ҳам вақтимизни, ҳам пули-

мизни тежади, — дейди Тошкент шаҳ-
ридаги “Файз барака” фермер хўжалиги 
раҳбари Улуғбек Тоиров. — Биз бир неча 
йиллардан бери чорвачилик билан шуғул-
ланиб келардик. Ишимизни кенгайтириш 
мақсадида банкдан кредит олишга қарор 
қилдик. Унинг тўловларида кўмак сўраб 
жамғармага мурожаат қилдик. Банкнинг 
ўзида жамғарманинг “Tadbirkor” ахборот 
тизимига электрон шаклда буюртмано-
ма жўнатдик. Ҳужжатларимизнинг қайси 
босқичда эканини эса телефонимизга 
келадиган СМС хабарлар орқали билиб 
турдик. Кўп вақт ва куч сарфланмасдан 
жамғарманинг кафиллик ва компенсация 
имтиёзидан фойдаланиш имкониятини 
қўлга киритдик. 

Қайси бизнес 
субъектларига 

компенсация тўланмайди?

Кичик тадбиркорлик субъектларига 
тижорат банкларининг кредит ва ли-
зинглари бўйича компенсация ҳамда 
кафилликлар жамғарманинг мавжуд 
молиявий ресурслари, таваккалчилик-
лари ҳисобга олинган ҳолда берилади. 
Аммо баъзи бизнес лойиҳаларга ажра-
тилган кредитлар бундан мустасно.

Хусусан, алкоголь ва тамаки маҳсу-
лотлари ишлаб чиқариш ва уларнинг 
улгуржи савдосини ташкил этиш, савдо 
(бундан экспортолди молиялаштириш 
мустасно), умумий овқатланиш, авто-
мобилларга ёқилғи қуйиш ҳамда электр 
қувватлантириш шохобчалари фаолия-
тини ташкил этиш истагидаги тадбиркор-
лар жамғарма имкониятларидан фойда-
лана олмайди. Фойдаланишда бўлган 
юк автотранспорт воситаларини сотиб 
олиш ва уларни таъмирлаш, бино-ин-
шоотларни харид қилиш, айланма маб-
лағларни шакллантириш (экспортолди 
молиялаштириш бундан мустасно) учун 
олинган кредитларга ҳам компенсация 
ёки кафиллик ёрдамлари кўрсатилмай-
ди. Шунингдек, илгари олинган кредит ва 
лизинглар ёки бошқа ҳар қандай қарзни 
қайтариш, нобанк кредит ташкилотлари, 
лизинг, суғурта компаниялари ресурс ба-
засини шакллантириш кабилар учун ҳам 
бу имтиёз мавжуд эмас. 

Умуман олганда, жамғарма томони-
дан кўрсатилаётган хизматлар бизнес 
вакиллари имкониятлари кенгайиб, 
мамлакатимизда тадбиркорлик муҳити 
ривожланишига муносиб ҳисса қўшаёт-
гани билан аҳамиятлидир.

Соҳиба МУЛЛАЕВА,
“Янги Ўзбекистон” мухбири

ЭКСПОРТДА КАТТА ªЗГАРИШ
БУНГА НИМА ТУРТКИ БЎЛЯПТИ?

Тошкент вилояти мамлакатимизнинг иқтисодий салоҳияти 
юксак ҳудудларидан бири саналади. Эркин саноат зоналар, 
йирик заводлар, қишлоқ хўжалиги учун унумдор ерлар, юксак 
туристик салоҳият — буларнинг барчаси вилоятнинг юртимиз 
иқтисодиётида нақадар муҳим ўрин тутишидан далолат беради. 

 ёнғоқ уни, парфюмерия маҳсулотлари 
экспорт қилинди.

Маҳсулотлар экспорт географияси 
ҳам янги бозорларга кенгайишда да-
вом этмоқда. 2021 йилнинг 8 ойида  
50 та давлатга экспорт қилинган бўл-
са, жорий йилда қўшимча 8 та давлат-
га — Словения, Словакия, Марокаш, 
Бангладеш, Гонконг, Мьянма, Непал ва 
Финляндияга ҳам маҳсулотлар экспор-
ти йўлга қўйилди. 

Мазкур мамлакатларга вилоятда 
етиштирилган озиқ-овқат, саноат ва 
бошқа маҳсулотлар экспорт қилинмоқ-
да. Мисол учун, Паркент туманида фао-
лият юритаётган “All Retail Plus” корхо-
наси Словенияга 45 минг долларлик 
қуритилган олхўри етказиб берди.  

 “Dilshod Murtoza Biznes” МЧЖ Маро-
кашга 24 минг долларлик майиз, “Sofia 
Ticaret” МЧЖ Непалга 22 минг доллар-
лик мош ҳамда “Sifat Savdo Textil” МЧЖ 
эса Люксембургга 26 минг долларлик 
рангли металл чиқиндилари экспорт 
қилди. 

— Корхонамиз 2021 йилда ташкил 
этилган бўлиб, узум, хурмо, анор, ги-
лос, олхўри, шафтоли, пиёз, саримсоқ-
пиёз каби мева-сабзавотларни хориж-
га экспорт қилади, — дейди “All Retail 
Plus” корхонаси раҳбари Камолжон Ак-
ромов. — Нафақат ҳўл мевалар, бал-
ки қуритилган меваларни ҳам хориж-
га сотамиз. Меваларни қуритиш учун 

 корхонамизда замонавий асбоб-уску-
налар ўрнатилган. Ўтган йили қийма-
ти 10 миллион долларлик 8300 тонна 
мева-сабзавот экспорт қилдик. Жорий 
йилда қиймати 20 миллион доллар-
лик маҳсулотларни хорижга экспорт 
қилишни режалаштирганмиз. Мам-
лакатимизда яратилган қулай бизнес 
муҳити етиштирган сархил мева-сабза-
вотларни экспорт қилиш, бундан яхши 
даромад олиш имконини бермоқда.

Шунингдек, вилоятда 81 та янги кор-
хона (62 та саноат ва 19 та мева-сабза-
вот маҳсулотлари) экспорт фаолиятига 
жалб қилинган. Ушбу корхоналар ора-
сида 2019-2021 йилларда инвестиция 
лойиҳалари асосида ишга туширилган 
янги 24 та корхона бор. 

Чирчиқ шаҳрида жойлашган “UZTEX 
Group” эса маҳсулотлари хорижга экс-
порт қилинувчи вилоятдаги энг йирик 
мажмуадир.  

— Корхонамизда тайёр трикотаж ки-
йим-кечак, момиқ сочиқ, пайпоқ, бўял-
ган мато, ип-калава ва пахта толаси, 
 поли этилен қоп ҳамда пакет ишлаб 
чиқарилади, — дейди корхона раҳбари 
Фазлиддин Сирожиддинов. — Маҳсу-
лотларимиз Европа ва Марказий Осиё 
мамлакатлари, хусусан, Россия, Жану-
бий Корея ҳамда АҚШга экспорт қилин-
моқда. Ўтган йили қиймати 62 миллион 
663 минг долларлик маҳсулотлар экс-
порт қилдик. Жорий йилда бу кўрсат-
кични 75 миллион долларга етказишни 
мақсад қилганмиз. 

Хулоса ўрнида айтиш жоизки, сўнгги 
йилларда мамлакатимизда ишлаб чи-
қариш жараёнларининг модернизация 
қилинаётгани, тадбиркорлик фаолияти 
учун яратиб берилаётган имкониятлар, 
имтиёзлар Тошкент вилоятида ҳам ўз 
самарасини бермоқда. Буни турли йў-
налишдаги янги корхоналар ташкил 
этилаётгани, ишлаб чиқарилаётган 
маҳсулотлар сифати янада яхшиланиб 
бораётгани, нафақат хомашё, балки 
тай ёр маҳсулотлар хорижга экспорт қи-
линаётганида ҳам ўз ифодасини топмоқ-
да. Экспорт кўрсаткичларининг ошиши 
эса яхши даромад олиш, энг асосийси, 
 “Ўзбекистонда ишлаб чиқарилган” брен-
дини яратиш орқали рақобатбардош 
миллий маҳсулотларимиз хориж бозор-
ларига кириб бориши, бу орқали мам-
лакатимиз имижи юксалишига хизмат 
қилмоқда.

Шаҳзод ҒАФФОРОВ,  
“Янги Ўзбекистон” мухбири

СУВ МАНБАЛАРИ АБАДИЙ ЭМАС
“Сув келтирган элда азиз” ҳикмати бугун ҳам ўз 
қийматини йўқотгани йўқ. Шу боис, қақраб ётган чўлларни 
бўстонга, яшил маконга айлантираётган, табиатга жон 
бағишлаётганлар эътиборда, эъзозда. 

641,1 миллион сўмлик капитал қўйил-
малар ўзлаштирилди. 

— Кўкўзак каналида реконструк-
ция якунлангач, Кегейли туманидаги 
10 минг гектар суғориладиган ернинг 
сув таъминоти яхшиланади, — дейди 
туман ирригация бўлими бошлиғи Қу-
ролбой Примбетов. — Қазиш ишла-
ридан сўнг каналнинг бош қисмида 
деярли тўхтаб қолган сув оқими тик-
ланади. Сув сатҳи кўтарилиши нати-
жасида 1200 гектар экин майдонини 
оқар сув билан суғориш имконияти 
пайдо бўлади. Шунингдек, тумандаги 
5 та овул фуқаролар йиғини ҳудуди-
даги 2 мингдан зиёд оиланинг томор-
қасини суғоришда юзага келаётган 
узилишлар бартараф этилади.

Қорақалпоғистондаги 19 та ирри-
гация объектида жами 92,6 километр 
узунликдаги каналларни реконструк-
ция қилиш режалаштирилган. Ҳозир-
га қадар 56,7 километр узунликдаги 
каналларда бу ишлар тугалланди. 
Шунингдек, 56,9 километр коллектор-
ни қуриш ва реконструкция қилиш би-
лан бирга, эскирган 6 та насос ҳамда 
24 та электродвигатель янгисига ал-
маштирилди. Насос станцияларига 
онлайн режимда мониторинг қилувчи 
113 та қурилма, мелиорация кузатув 
қудуқларига эса 107 та “Diver” ускуна-
си ўрнатилди. 

Яна бир гап. Жорий йилда Дўстлик 
каналининг 252-пикетидаги бош сув 
тақсимлаш иншоотида автоматлаш-
тирилган бошқариш тизими жорий 
қилиниб, давлат-хусусий шериклик 
тамойиллари асосида 9 та сув хўжа-
лиги объекти хусусий бошқарувга бе-
рилди.

Сув хўжалиги бошқариш малакали 
кадрларни ҳам талаб этади. Шу боис, 
Ўзбекистон Сув хўжалиги вазирлиги 

билан Швейцария тараққиёт ва ҳам-
корлик агентлиги биргаликда амалга 
ошираётган Ўзбекистонда сув ре-
сурсларини бошқариш миллий лойи-
ҳасининг иккинчи босқичи доирасида 
тизимдаги коллежларни, яъни сув хў-
жалигида фаолият юритадиган ўрта 
маълумотли кадрларни етиштиради-
ган таълим муассасаларини моддий 
қўллаб-қувватлаш бўйича самарали 
ишлар йўлга қўйиляпти.

Беруний сув хўжалиги ва мелиора-
ция коллежи ҳам шу лойиҳа асосида 
ўқув жиҳозлари билан таъминланган. 
Ўқувчилар бевосита участкаларга бо-
риб, амалий машғулотлар ўташи учун 
барча имкониятлар яратилган.

— Коллежимиз Сув хўжалиги вазир-
лигига бириктирилган бўлиб, асосан, 
қишлоқ ва сув хўжалиги йўналишлари 
бўйича мутахассислар тайёрланади, 
— дейди коллеж директори Одилбек 
Худиков. — Жорий йилда Сув хўжа-
лиги вазирлиги ҳамда Швейцария 
тараққиёт ва ҳамкорлик агентлиги би-
лан биргаликда амалга ошираётган 
лойиҳа асосида коллежимизнинг 10 
сотих тажриба дала майдонига сув те-
жайдиган ускуналар ҳамда битта ўқув 
лаборатория хонасига тегишли жиҳоз-
лар ўрнатилди. Бу жиҳозлар ўқувчи-
ларнинг сув тежовчи технологияларга 
хизмат кўрсатиш йўналиши бўйича на-
зарий ва амалий билимларини янада 
оширишга хизмат қилмоқда.

Кегейли сув хўжалиги ва мелиора-
ция коллежининг тажриба участкаси 
ва ўқув хонаси ҳам ана шу лойиҳа 
асосида жиҳозланган. 

Қорақалпоғистонда сув хўжалиги 
соҳасидаги бу каби эзгу саъй-ҳара-
катлар чекка ҳудудларда ҳам сув таъ-
миноти янада яхшиланишига ҳисса 
қўшмоқда.  

Минажатдин 
ҚУТЛИМУРАТОВ,

“Янги Ўзбекистон” 
мухбири

Бошланиши 1-бетда

30 фоизидан кўп бўлмаган қисмини қоп-
лаш учун уч йил муддатгача компенса-
ция тақдим этилади.

— Бунда компенсация “2+1” та-
мойили асосида кредит (лизинг)нинг 
дастлабки икки йили учун берила-
ди, тадбиркорлар томонидан биз-
нес режада кўзда тутилган маҳсулот 
(хизмат)лар ишлаб чиқариш ҳамда 
иш ўринлари яратиш кўрсаткичлари 
тўлиқ бажарилган тақдирда, муддат 
бир йилга узайтирилади, — дейди 
жамғарма бошқарма бошлиғи Бурҳон 
Нормирзаев. — Кафиллик ёрдами ти-
жорат банклари томонидан ажрати-
ладиган кредитларнинг 50 фоизигача, 
бироқ умумий қиймати 2,5 миллиард 
сўмдан ошмаган миқдорда тақдим 
этилади. Олис ва бориш қийин бўлган 
ҳудудларда кичик бизнес ва оилавий 
тадбиркорликни ривожлантириш ло-
йиҳаларига эса ажратиладиган кре-
дитларнинг 75 фоизигача берилади. 
Бунда ҳам қиймат 2,5 миллиард сўм-
дан ошмаслиги керак.  

— Фермамизни 2020 йилда Тошкент 
вилояти Қуйи Чирчиқ туманида очган 
эдик, — дейди “Қуёнчилик ва наслчи-
лик” МЧЖ директори Санжар Шомуро-
дов. — Ишни бошлаш учун 10 миллион 
евро миқдорида кредит олганмиз. Жам-
ғарма оғиримизни сал бўлса-да енгил 
қилиб, икки йилдан бери кредитнинг 3,2 
фоизини ёпиб келмоқда. Компенсация 
тақдим этиш даврининг қўшимча бир 
йилга узайтирилиши биз каби энди иш 
бошлаган тадбиркорларга айни муд-
даодир. Фермамиз қисман ишга тушган 
бўлишига қарамай, бугунги кунда 40 та 
янги иш ўрни яратишга эришдик. Яна 
150 кишини иш билан таъминлаш ния-
тимиз бор. 

Рақамлаштириш вақтни 
ҳам, нақдни ҳам тежайди

Ҳаётимиз тобора рақамлашиб бор-
моқда. Вақт қимматли товарга айлан-
ган. Тадбиркор борки, иши тез бити-
шини истайди. Аммо ҳужжатбозлик 
ва оворагарчилик кўп бўлган жойда 
коррупция куртак очиб, гуллай бош-
лайди. “Tadbirkor” ахборот тизими бу 
борада бир неча муаммоларга чек 
қўяди. 

Ҳеч қачон таслим бўлманг 

— Бу ҳунарни эгаллашимга мени 
ҳаёт мажбур қилган, — дейди Жиззах 
вилоятининг Фориш туманида яшовчи 
Барно Хўжанова. — Турмушга чиққа-
нимда 2-курс талабаси эдим. Кетма-кет 
фарзандларим туғилди. Шу сабабли 

ўқишни ташлашга мажбур бўлдим, дип-
лом ололмадим. Эҳтиёжларим учун 
пул керак эди. Тикувчилик билан шу-
ғулланишга мажбур бўлдим. Биринчи 
ишимни қайнонамнинг эски тикув ма-
шинасида бошлаганман...

Барно Хўжанова 20 йилдан бери 
тикувчилик билан шуғулланади. Тўрт 
йилдан буён Ҳунармандлар уюшма-
си вилоят бўлими аъзоси. 2019 йили 
Қўқонда ўтказилган Халқаро ҳунар-
мандлар фестивалига таклиф қилин-
ди. Ҳунарманд ўзи тиккан 20 дан ор-
тиқ миллий либослар билан иштирок 
этди. Бу тадбир унга жуда катта рағбат 
берди. Юртимизда тадбиркорларга 
яратилган кенг имтиёзлардан фой-
даланиб, кредит олди. Иш ҳажмини 
кенгайтириб, тикув машиналари харид 
қилди. Бир йилда 20 нафардан ортиқ 
қизга ҳунар ўргатди. Ҳозир шогирдла-
ри ҳаётда ўз ўрнини топган.

— Дастлаб тадбиркорлик ишим-
ни бошлаш учун маблағим йўқ эди, 
— дейди ҳунарманд. — Ярим тунгача 
буюртмалар тикардим, чунки мижозла-
римни йўқотишдан қўрққанман. Опам 
маҳсулотларимни бозорга олиб чиқиш-
га ундаган. Секин-секин иш бошладим, 
бозорга чиқдим. Фойдани фойдага 
улаб, аста-секин маблағни кўпайтириб 
олдим... Худога шукр, ишларим юри-
шиб кетди. Шогирдларимнинг ўз йўна-
лиши бор: бири парда, бошқаси дас-
турхон, яна бири кўрпа-тўшак тикади. 
Болалар учун либос тикадиган қизлар 
бор. Ҳаммасини қобилиятига қараб 
ўргатганман. Энди турли безак, аксес-
суарлар — тож, гултож, тақинчоқлар 
тайёрлашни ўргатмоқчиман. Бу ишлар 
қийин эмас, фақат иштиёқ бўлиши ке-
рак. Жисмоний имконияти чекланган 
бир шогирдим бор, “Ёшлар дафтари”да 
туради, унга субсидия олиб беришга 
ҳаракат қиляпман. Яхшиям ёзишни би-
лади, шу ҳолатда у билан гаплашамиз. 

У гўзаллик салонида ишлайди, менга 
тикиш ишларида ёрдам беради, ўзини 
ўзи маблағ билан таъминлайди. Атро-
фимдаги ёшларни ҳам руҳлантиряп-
ман. Инсонда шижоат бўлиши, доим 
олға юриши керак. Ҳадеб давлатдан 
сўрайвермай, одамнинг ўзиям ҳаракат 
қилса, кўп нарсага эришади. Ҳаммаси 
яхши ниятга боғлиқ, инсон доимо ҳа-
вас билан яшаши керак. 

Ота-онанинг дуоси вожиб, дейди-
лар. Барно чевар доим онасига кўйлак 
тикиб, кўнглини олган. Шундай пайт-
ларда онаси уни дуо қиларди... Улар 
оилада етти опа-сингил. Бир-бири 
 билан доим тажриба алмашиб туради, 
Барнога қанот бўлишади.

Ана шу учрашувда “Биз халқимиз сало-
матлиги учун ҳар қанча маблағ ва куч-им-
коният сарфлашга тайёрмиз. Шахсан мен 
учун халқимиз саломатлиги ҳамма нарса-
дан устун ва қадрли. Лекин соҳага ажрати-
лаётган маблағлардан тўғри фойдалани-
ляптими? Мени шу савол кўп ўйлантиради. 
Соҳа раҳбарлари ҳар бир сўмнинг қадрига 
етиши, уларнинг самарасини одамларимиз 
ўз ҳаётида ҳис этиши лозим”, деб таъкид-
лади давлатимиз раҳбари.

Аслида ҳам инсон қадри ва халқ ман-
фаати улуғланадиган юртимизда амалга 
оширилаётган ҳар бир ислоҳотда аҳо-
ли эҳтиёжлари ҳисобга олинган. Асосий 
мақсад ҳам аҳолининг молиявий қийин-
чиликка дуч келмай, зарур тиббий ёрдам 
олишини таъминлаш, эл саломатлигини 
мустаҳкамлашга қаратилган. Инсон ҳаё-
тидан бебаҳо неъмат йўқ. Шу боис, соғ-
лиқни сақлаш тизимини такомиллашти-
риш ва аҳолига тиббий хизмат кўрсатиш 

сифатини ошириш Президентимизнинг 
доимий диққат марказидаги масалалар-
дан бўлиб келмоқда.

Давлатимиз раҳбарининг 2020 йил  
12 ноябрдаги “Соғлиқни сақлаш тизимини 
ташкил этишнинг янги модели ва давлат 
тиббий суғуртаси механизмларини Сир-
дарё вилоятида жорий этиш чора-тадбир-
лари тўғрисида”ги қарори аҳолининг бюд-
жет маблағлари ҳисобидан белгиланган 
тартибда сифатли тиббий ёрдам олишини 
кафолатлайди. Унга кўра, Давлат тиббий 
суғуртаси тизими 2021 йил 1 июлдан таж-
риба-синов тариқасида Сирдарё вилояти-
да жорий этилди.

Ўтган даврда давлат тиббий суғуртаси 
механизмларини жорий этиш борасида 
бир қатор ишлар бажарилди. Аввало, ка-
салликларнинг олдини олиш, уларни эрта 
аниқлаш, кўрсатилаётган тиббий хизмат 
сифати ва кўламини оширишга эришилди. 
Янги тизимда тиббий хизмат кўрсатиш-
нинг ҳар бир даражасида давлат томони-
дан кафолатланган тиббий хизматлар ва 
дори воситалари пакети ишлаб чиқилди. 
Мазкур пакетлар бирламчи тиббий-сани-
тария ёрдами муассасалари ва шифохо-
наларда Ўзбекистон фуқароларига ҳамда 
юртимизда доимий яшовчи чет эл фуқаро-
лари ва фуқаролиги бўлмаган шахсларга 
тақдим этилмоқда. 

Оилавий шифокор ҳар бир муассаса 
тури бўйича тиббий хизмат ҳажми ва кли-
ник протоколга мувофиқ, тор соҳа мута-
хассисларига ва зарур ҳолларда туман, 
вилоят ҳамда республика даражасидаги 
шифохоналарга йўлланма беради. Оила-
вий шифокор йўлланмаси олинмаган ҳол-
ларда, шунингдек, кафолатланган пакетга 
киритилмаган тиббий хизматлар пулли 
асосда кўрсатилади. 

Оилавий шифокор аҳолининг соғлиғи 
билан боғлиқ кўрсаткичларни мониторинг 
қилиш, касаллик тарихини юритиш, дори 
воситалари учун рецепт ёзиш ва кафолат-
ланган пакетга мувофиқ тиббиёт муасса-
саларига йўналтиришни ягона электрон 
платформа орқали бажаради. Бу эса 

МЕ²НАТ ИЛА 
УМРНИ БЕЗАБ 

Юртимизда яратилаётган имкониятлардан самарали фойдаланаётган, эътибордан янада 
руҳланиб, бошқаларни ҳам шунга ундаб яшаётган жафокаш ва фидойи хотин-қизлар кўпчиликни 

ташкил қилади. Бугун уларнинг фаолиятига назар ташласангиз, нафақат ўз рўзғори, балки 
қишлоқдошлари, маҳалладошларининг ҳам ҳаётини безаётганига гувоҳ бўласиз. 

— Ўқувчиларимга фақат тикишни 
эмас, ҳаёт сирларини ҳам ўргатаман, 
тўғри йўналиш беришга интиламан, 
— дейди тикувчи. — Қайси жабҳада 
бўлманг, ёшлар кимнинг боласи бўл-
масин, уларни тўғри йўлга бошлаш 
керак. Келгусида тадбиркорликнинг 
бошқа турлари билан шуғулланиш 
истагим бор. Ўғилларим Ватан ҳи-

моячиси, қизимдан ҳам кўнглим тўқ. 
Болаларимнинг келажагини қай-
сидир маънода таъминладим, деб 
ўйлайман. Биз, ота-оналар шунга 
масъулмиз. Ҳозир ижарада туриб иш-
лаяпман, келажакда ўз корхонам бў-
лишини хоҳлайман... Одам битта йў-
налишда тўхтаб қолиши керак эмас. 
Шу боис, яқинда гулчиликни ҳам йўл-
га қўймоқчиман. Гуллар одамга илҳом 
бағишлайди. Фориш туманини гул би-

лан таъминлайман, деган мақсадни 
ўз олдимга қўйганман. Қишлоғимда 
мени ҳамма яхши ном билан тилга 
олишини истайман. Ҳалол меҳнат би-
лан ҳаётимизни чароғон қилишга ул-
гуришимиз керак. 

Ҳунар инсонни улуғлайди

— Мамлакатимизда ҳунармандлик-
ка қаратилаётган эътибордан, тадбир-
корлар қўллаб-қувватланаётганидан 
куч олиб, мен ҳам ўз ишимни йўлга 

қўйдим, — дейди жиззахлик тадбиркор 
Дилноза Ўктамова.

Ёш дизайнер 2019 йилдан буён “Ҳу-
нарманд” уюшмаси вилоят бўлимига 
аъзо, якка тартибдаги тадбиркор. Ҳо-
зир 5 нафар ишчиси бор. Гул босилган 
газламалар ва чокли буюмлар йўнали-
шида фаолият юритади.

Дилноза болалигидан тикувчи-
ликка қизиқарди. Онасининг ёнида 
юриб, касб сирларини ўрганди. Ай-
тишича, бу ҳунарнинг бошини тутган 
учинчи авлод вакили. Олдинига бир 
неча тикувчилик цехларида ишчи 
бўлиб ишлади, кейин ўз тадбир-
корлигини йўлга қўйди. Иккита ти-
кув  машинаси билан иш бошлади. 

 Кейинчалик фаолиятини кенгайти-
риш учун “Микрокредитбанк”нинг ҳу-
дудий филиалидан 30 миллион сўм 
кредит олди. Иш ўрни очиб, қизлар-
ни иш билан таъминлади.

У изланишлари самараси ўла-
роқ, ҳунарини мукаммал ўрганишга, 
бошқа ҳамкасбларининг тажрибаси-

ни ўзлаштиришга интилди. Замон 
талаблари асосида миллийлик би-
лан замонавийликни уйғунлашти-
ришга ҳаракат қилди. Интилишлари 
бесамар кетмади, парда, йўрмадўз-
лик, қуроқ, миллий ва замонавий 
либослардан ташқари каштадўзлик-
ни ҳам ўз ишига татбиқ этди. Мил-
лий матоларни аёллар сумкалари-
да безак сифатида қўллашни йўлга 
қўйди.

Тиниб-тинчимаган Дилноза тадбир-
корликдан ташқари, вилоятдаги Хо-
тин-қизлар тадбиркорлик марказида 
ҳам дарс бера бошлади. Бу ерда ўз 
касбини ёшлар, ишсиз аёлларга ўрга-
тиб, уларнинг ҳам ўз йўлини топишига 
кўмаклашмоқда.

Миллий маҳсулотлар ўз жозибадор-
лиги билан кишининг дилини яйрата-
ди. У тайёрлаган либослар ва бошқа 
маҳсулотларни кўриб, турли танлов 
ҳамда лойиҳаларга иштирок этиш учун 
таклиф қилишади. Дилноза вилоятда 
бўлиб ўтган “Нафосат” кўрик-танло-
ви, “Jizzakh Beauty” ёшлар форумида 
иккинчи, “Ташаббус–2021” танловида 
учинчи ўринни эгаллаган. “Шарқ аёли”, 
“Навқирон Ўзбекистон” фестивали, ”Энг 
улуғ, энг азиз”, “Намунали аёл иш бе-
рувчи” танловларида ғолибликни қўлга 
киритган. Республика миқёсида ташкил 
этиладиган турли кўргазмаларда ўз иш-
лари билан фаол иштирок этиб келади.

— Ҳунар одамни улуғлайди, — дей-
ди дизайнер. — Инсон ҳалол меҳнат 
қилса, олға интилса, бошқаларга ҳам 
кўмакдош бўлса ва атрофдагиларни 
шунга ундаса, албатта, бир кун иши-
нинг роҳатини кўради. Келгусидаги 
ниятим миллий маҳсулотларни жаҳон 
бозорига олиб чиқиш, иш ўрнини кен-
гайтириб, аёллар бандлигини таъмин-
лашга ҳисса қўшмоқчиман.

Яқинда ёш тадбиркор изланишлари 
ортидан яна бир ютуққа эришди — хал-
қаро USAID ташкилотининг 50 миллион 
сўмлик грантини ютиб олди. Бу маб-
лағни қўлга киритгач, у иккита компь-
ютерли тикув машинаси харид қилди. 
Шулар асосида ўз бренди остида тайёр 
миллий либосларни бозорга чиқариш-
ни режа қилган.

Холниса РАҲМОНҚУЛОВА,
журналист

ИНСОН ²АЁТИДАН БЕБА²О 
НЕЪМАТ Йª¯

Президентимиз Шавкат Мирзиёев жорий йилнинг 18 март куни 
тиббиёт ходимлари билан ўтказилган очиқ мулоқотда 7 та муҳим 
йўналишни кўрсатиб, ҳар бир вазифа бўйича аниқ молиявий 
манбалар, ечим ва амалий механизмлар ҳақида тўхталиб ўтди.

Фаррух ШАРИПОВ,
Давлат тиббий суғуртаси жамғармаси 
ижро этувчи директори

 бемор ва тиббиёт ходимлари ўртасида юз 
бериши мумкин бўлган кўплаб тушунмов-
чиликларнинг олдини олади ҳамда шаф-
фофликни таъминлайди.

Янги тизимнинг яна бир ижобий жиҳа-
ти давлат ва нодавлат тиббиёт ташкилот-
лари ўртасида соғлом рақобатни вужудга 
келтиради. Бу билан давлат ҳар бир фуқа-
рога ўзи хоҳлаган клиникада даволаниши, 
истаган шифокоридан тиббий маслаҳат 
олиши учун имконият яратмоқда. Зеро, 
аҳоли учун ишлаб чиқилаётган электрон 
дастурлар орқали касаллик бўйича қайси 
шифо масканига мурожаат қилиш, шифо-
кор қабулига ёзилиш, буюрилган дори-
ларни топиш каби масалаларга ҳам осон 
ечим топилади. Энг муҳими, амалга оши-
рилаётган бу каби ислоҳотлардан, ярати-
ладиган қулайликлардан аҳоли беминнат 
баҳраманд бўлади.

Давлат тиббий суғуртаси меха-
низмларини жорий этиш 2021 йилдан 

Сирдарё вилоятида тажриба-синов 
тариқасида амалга оширилаётган 
бўлса, унинг иккинчи босқичи 2023 
йилда Қорақалпоғистон Республика-
си, Самарқанд, Навоий, Сурхондарё, 
Фарғона вилоятлари ва Тошкент шаҳ-
рида, учинчи босқичи эса 2025 йилдан 

 юртимизнинг барча ҳудудида жорий 
этилади.

Шу билан мамлакатимизда барча аҳо-
лига юқори малакали ихтисослаштирил-
ган тиббий ёрдам кўрсатишда ошкоралик, 
адолат ва шаффофлик тамойиллари асо-
сида замонавий талабларга жавоб бера-
диган самарали хизмат кўрсатиш тизими-
ни шакллантириш имконияти яратилади.

Бу жараёнда эса давлатимиз раҳба-
рининг 2021 йил 28 июлдаги “Соғлиқни 
сақлаш соҳасида ихтисослаштирилган 
тиббий ёрдам кўрсатиш тизимини яна-
да такомиллаштириш чора-тадбирлари 
тўғрисида”ги қарори муҳим аҳамият касб 
этмоқда. Ушбу ҳужжатга асосан ўтган 
йилнинг 1 октябридан давлат бюджети 
маблағлари эвазига имтиёзли  тоифага 

 кирувчи шахсларни электрон ахборот 
тизими орқали ҳисобга олиш ва навбат 
асосида даволанишга йўллаш тизимига  
14 та тиббиёт муассасаси ўтказилган бўл-
са, буларга жорий йилнинг 1 октябридан 
яна 12 та тиббиёт муассасаси қўшилди.

Ушбу муассасалар қаторида Академик 
В.Воҳидов номидаги Республика ихти-
сослаштирилган хирургия илмий-амалий 
тиббиёт маркази, Республика ихтисослаш-
тирилган урология илмий-амалий тиббиёт 
маркази, Академик Ё.Тўрақулов номидаги 
Республика ихтисослаштирилган эндокри-
нология илмий-амалий тиббиёт маркази, 
Болалар миллий тиббиёт маркази ва бош-
қа шифо масканлари бор. Жорий йилдан 
улар қаторига Тошкент тиббиёт академияси 
кўп тармоқли клиникаси, Тошкент тиббиёт 
академияси Урганч филиали клиникаси, 
Тошкент давлат стоматология институти 
клиникаси, Оролбўйи минтақаси ихтисос-
лаштирилган кардиология ва кардиохирур-
гия илмий-амалий тиббиёт маркази каби-
лар ҳам қўшилди.

Мазкур тиббиёт муассасаларида им-
тиёзли тоифага кирувчи беморларга кўр-
сатилган юқори технологик тиббий ёрдам 
учун сарфланган харажат Давлат тиббий 
суғуртаси жамғармаси томонидан қоплаб 
берилади ва беморларга текин тиббий 
хизмат кўрсатилади.

Ихтисослаштирилган тиббиёт муас-
сасаларида молиялаштиришнинг янги 
механизми асосида беморларни ҳисоб-
га олиш ва навбат асосида даволанишга 
йўллашнинг электрон ахборот тизимидан 
фойдаланилади. Шу тариқа беморлар ка-
саллигига мувофиқ ихтисослаштирилган 
муассасаларда даволанишини таъмин-
лайдиган йўлланма берилади. Мазкур 
йўлланма ахборот тизимида автоматик 
шакллантирилади ва давлат ёки нодавлат 
тиббиёт ташкилотларида тиббий хизмат-
дан фойдаланиш ҳуқуқини беради. Бемор-
ларга ўзининг даволаниш навбати ҳақида-
ги ахборотни олиш имконияти яратилган.

Бемор даволанганидан сўнг Давлат 
тиббий суғуртаси жамғармаси беморни 
даволаган муассасага базавий нархлар 
доирасида кўрсатилган тиббий хизмат-
ларни асословчи ҳужжатларга мувофиқ 
сарфланган харажат тўлаб берилади.

Бундан ташқари, 52 та ҳудудий тиббиёт 
муассасаси томонидан беморларга ўз 
яшаш ҳудудида юқори технологик тиббий 
ёрдам кўрсатиш имкони яратилди. Яъни 
уларнинг Тошкент шаҳрига келиб овора 
бўлишига ҳожат йўқ, шу билан бирга, вақ-
ти ҳам, маблағи ҳам тежалади.

Энг муҳими, имтиёзли тоифага кирувчи 
шахслар тиббий хизмат кўрсатадиган дав-
лат ёки нодавлат тиббиёт ташкилотлари-
ни танлаш ҳуқуқига эга бўлмоқда. Бунда 
бемор тиббиёт муассасасини Давлат тиб-
бий суғуртаси жамғармаси билан шарт-
нома тузганлар орасидан ўзига қулайини 
танлай олади.

Жорий йилнинг ўтган даврида Соғлиқ-
ни сақлаш вазирлиги тавсиясига асосан 
Тошкент шаҳри ва вилоятлардаги 28 та 
хусусий клиника билан шартнома тузил-
ди. Ана шу шартномаларга кўра, имтиёзли 
тоифага кирувчи беморларга кўрсатилган 
юқори технологик тиббий ёрдам харажати 
давлат бюджети маблағи ҳисобидан Дав-
лат тиббий суғуртаси жамғармаси томони-
дан қоплаб берилмоқда.

Давлатимиз раҳбарининг 2020 йил 
12 ноябрдаги “Соғлиқни сақлаш 
тизимини ташкил этишнинг 
янги модели ва давлат тиббий 
суғуртаси механизмларини Сирдарё 
вилоятида жорий этиш чора-
тадбирлари тўғрисида”ги қарори 
аҳолининг бюджет маблағлари 
ҳисобидан белгиланган тартибда 
сифатли тиббий ёрдам олишини 
кафолатлайди. Унга кўра, Давлат 
тиббий суғуртаси тизими 2021 йил  
1 июлдан тажриба-синов тариқасида 
Сирдарё вилоятида жорий этилди.

ЯҚИНДА ЁШ ТАДБИРКОР ИЗЛАНИШЛАРИ 
ОРТИДАН ЯНА БИР ЮТУҚҚА ЭРИШДИ — ХАЛҚАРО 
USAID ТАШКИЛОТИНИНГ 50 МИЛЛИОН СЎМЛИК 
ГРАНТИНИ ЮТИБ ОЛДИ. БУ МАБЛАҒНИ ҚЎЛГА 
КИРИТГАЧ, У ИККИТА КОМПЬЮТЕРЛИ ТИКУВ 
МАШИНАСИ ХАРИД ҚИЛДИ. ШУЛАР АСОСИДА ЎЗ 
БРЕНДИ ОСТИДА ТАЙЁР МИЛЛИЙ ЛИБОСЛАРНИ 
БОЗОРГА ЧИҚАРИШНИ РЕЖА ҚИЛГАН.



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-1064.

80471 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: info@yuz.uz

“Янги Ўзбекистон” ва “Правда Востока” 
газеталари таҳририяти” ДУК

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Нодир Маҳмудов
Мусаҳҳиҳ: Насиба Абдуллаева
Дизайнер: Хуршид Абдуллаев

2022 йил 11 октябрь, 208-сон

Янги Ўзбекистон массивида 600 ўрин-
ли 2 та давлат мактабгача таълим 
ташкилоти қад ростламоқда. Бундан 
ташқари, Вазирлар Маҳкамасининг 
2020 йил 9 мартдаги “Болаларни 
бошланғич таълимга мажбурий бир 
йиллик тайёрлаш тизимини янада ри-
вожлантириш чора-тадбирлари тўғри-
сида”ги қарори ижроси юзасидан шу 
кунга қадар қўшимча мажбурий бир 
йиллик 7 та бепул тай ёрлов гуруҳи 
фаолияти йўлга қўйилиб, 210 нафар 
бола таълимнинг илк босқичига қам-
раб олинди. Бунда ҳар бир бола учун 
мактабгача таълим-тарбия олиш имко-
ниятини яратиш, уларда илмга илк иш-
тиёқ ва кўникмаларни шакллантириш, 
жисмоний ва ақлий фаолиятини ри-
вожлантиришда тенгликни таъминлаш 
ва соғлом овқатлантиришга алоҳида 
эътибор қаратилмоқда.

Бугунги кунда мактабгача таълим 
ташкилотларига болаларни жалб қи-
лишда ўзига хос рақобат шаклланди. 
Ота-оналар фарзандларини ўзлари-
га мақбул бўлган, ҳар жиҳатдан қулай 
жойлашган боғчага беришни истайди. 
Шу боис, ҳар бир таълим ташкилотида 
“Илк қадам” давлат дастуридан ташқа-
ри, хорижий тилларни ўргатиш, ментал 
арифметика, спорт ва рақс тўгараклари 
фаолиятини ташкил қилишга эътибор 
ошди. 

ТИЛ — МИЛЛАТ ҒУРУРИ 

ЯНГИЧА ТИЗИМ

кенг, кўкси қабариқ, оқ юзи узунчоқ 
экан. Ёноғи текис, кўзи қора, қоши ўр-
тача қалин экан. Икки қаншарининг чи-
зиғи чўзилиб жағига тушган, пешанаси 
кенг, ўзи узун бўйли, кучли киши экан.

Ёнида чақмоқдай тез, қарчиғайдай 
ўзғир иниси Култегин экан.

Кўзи бойўғлининг кўзидай, билгич 
йўриқчиси Тўнюқуқ экан...”.

Романда қадим туркийларнинг дав-
латчилик тарихи, миллат тараққиёти-
даги ўрни асос қилиб олинган. Шу мақ-
садда ўзининг забун ҳолини англаган 
турк будун ва унинг улуғлари олдига 
улкан масала қўйилган — ё ўлмоқ, ё 
қолмоқ! Азал ройиши ҳам шу! Бу ҳа-
қиқат романда ёвқур Кур Шад тилидан 
бундай айтилади: “Туркийдан қул бўл-
мас! Туркий бош эгмас! Жангжу будунга 
иш-кучимизни нега берайлик? Бир кун 
барибир ўласиз. Қулликда эмас, эркин-
ликда ўлинг!”

Асарда аждодларимизнинг туркий 
қавм софлигини, ўзлигини сақлаш 

 борасидаги саъй-ҳаракатлари гўзал 
ифода этилганки, бугунги куннинг 
геосиёсий масалалари учун ҳам аҳа-
миятли. Дилмурод Қуронов ёзганидек, 
“Ёзувчи талқинидаги табғачлар тошби-
тиклардаги табғачларга ўхшашдек, ле-
кин жиддий бир фарқ бор”. Буни Иса-
жон Султон ўз ижодий призмасидан 
ўтказиб, романда Билга хоқон тилидан 
бундай тасвирлайди: “Чин кишиси ав-
роқчи, озиқчи экан. Туркийларга ялтир-
юлтур нарсалар, ипак матолар бериб, 
қутқу билан ўзига қаратди. Довюрак 
туркийларнинг бир бўлагига у ишлар 
ёқиб тушди. Чин қизларига уйланишди, 
уларнинг инжа гавдаси, чучук сўзлари 
бошини айлантирди, майин тўшак-бо-
лишлар устида ёта-ёта билаклари куч-
сизланиб, барчину бахмалларга ўра-
ниб юрадиган бўлиб қолишди...”.

Ёзувчининг маҳорати шундаки, қа-
дим аждодлар тилидаги ҳар бир сўзни, 
фикрни, дунёқарашни бугунги ўқувчига, 
бугуннинг “об-ҳавосига” мослаштира 
олган. Бу эса романни янада ўқишли, 
янада мушоҳадали қилади. “Озод”, 
“Боқий дарбадар”, “Генетик”, “Алишер 
Навоий” каби романларнинг яралиши-
даги “қора меҳнат”дан катта тажриба, 
ижодий кўлам ва ҳадис олган Исажон 
Султон янги романида бутун ижодий 
имкониятларини намоён эта олган. 
Ёзувчи бунгача ҳам “Табғачлар”, “Қора-
қуш юлдузининг сири” ҳикоялари орқа-
ли мазкур даврга мурожаат этиб, ижо-
дий ҳофизасини чархлаган, “Генетик” 
романида ва бошқа асарларида битик-
лардан иқтибосларни қўллай бошлаган 
эди. Қолаверса, “Худо кўнглига солма-
гунча ҳақиқий ижодкор қўлига қалам 
олмайди” (Ўткир Ҳошимов ибораси). 
“Билга хоқон”даги ҳар бир манзара, 
тасвир ва ифода мафтункор. Қаҳра-
монлар нутқи, уларнинг Ватан озодлиги 
йўлидаги жасорати этни жимирлатади. 
Романда ер юзидан йитиб кетар аҳвол-
га келган, ярим аср давомида эзилган, 
камига қондошлари томонидан ҳам таз-
йиқларга учраган кўктуркларнинг яна 
бирлашиб, миллат сифатида  қаддини 

тиклаши ва намоён бўлиши учун буюк 
бир руҳ кераклигини, оқил йўлбошчига 
эҳтиёж борлиги, бунда Билга хоқоннинг 
будуннинг боши, раҳнамоси сифатида 
намоён бўлиши китобхон қалбини лар-
зага солади. Иккинчи турк хоқонлиги-
нинг асосчиси Элтаришнинг ўғли, ми-
лодий 716-734 йилларда ҳукмронлик 
қилган Билга хоқон нафақат йўлбошчи, 
балки буюк руҳоният соҳиби ўлароқ 
гавдаланади. Унинг сўзлари тошёрар: 
“Тепадан осмон босмаган бўлса, паст-
да ер ёрилмаган бўлса, эй турк халқи, 
давлатингни, ҳукуматингни ким бузди? 
Эй будун! Титра, ўзингга кел! Тиклан, 
мангу яша!”

Унинг даъвати қавмларни оёққа тур-
ғизади. Ёзувчи буни Эл Буғу тилидан 
беради:

“Ҳў-ў улус! Ўтирган бўлсанг тур! Тур-
ган бўлсанг юр! Хоқонинг йиғинга чор-
ламоқда!”

Аҳамиятлиси, Билга хоқон будунни 
йиғиб, табғачга қарши чорлаганда, алп-
ларни туққан эналар ҳам майдонга чи-
қади. Уларнинг сўзи номус эди!

“Мен ўғилларимнинг барини алп 
қилиб туққанман! Қўрқоқ ўғлон туққан 
бўлсам, қўрқоқлигини кўрмасдан ўлиб 
кетай!” 

Будун тақдиридан сочлари оқарган 
энанинг сўзлари алпларга мадад, оқ сут 
ҳаққи қоришган даъват эди. Бунда ҳам 
Шарқ аёлининг, онанинг ўрни намоён 
бўлади. Азалдан алпларни оналар тар-
биялагани таъкидланади. Оқил Билга 
хоқон укаси, бош қўмондон Култегин 
ва бош маслаҳатчи Тўнюқуқ бошчили-
гида шу юришдан эътиборан табғачлар 
устидан ғалаба қозонади. Асарда турк-
ларнинг жангдаги маҳорати ва кўчман-
чиларга хос фазилатлари ҳам тарихий 
далиллар билан ишонарли тарзда очиб 
берилган. Масалан, улар  чопқинда 

патли ўқдан фойдаланмайди, тўғри 
учли ўқлар темир совутга яхши экани, 
савашга кирганда устига ички совут 
ҳам кийиш кераклиги, бу елка ва қўлга 
теккан ўқдан асрашини яхши билади. 
Кичик ёй ўқи молтери пўстинга келиб 
урилса, санчилиб қолиши, уни олиб, 
ёвнинг ўзига отиш мумкинлигини таж-
рибадан ўтказишган. Яна бир далил 
шуки, “Туркийлар қондан қўрқмасин 
деб от бурнига қонли латтани искатар 
эдилар. Табғач ундай қилмас экан, от-
лари қондан қўрқиб, эгаларини устидан 
отиб қочди...”.

Романда аждодлар ҳаёти, уларнинг 
овчилик анъаналари, диний эътиқодла-
ри тасвири билан бирга воқеалар зами-
рига бир қатор урф-одатлар, анъана-
лар, ҳарбий ҳийлалар, афсоналар ҳам 
сингдириб юборилганки, улар асарнинг 
ўқишлилигини оширган. Туркларнинг 
бош авлоди Ашинани эмизган Кўкёл 
она бўри афсонаси воқеалар гултожи 
ҳисобланса, Ўн ўққа юришда уч минг 
кишилик қўшинни тоғ дарасига алдаб 
олиб кирган Чўллик Аз уруғи вакили 
ҳийласи, Йарис чўлидаги урушда қор-
да қолган турклар пўстинини ағдариб, 
юнгини ташга қилиб кийиши, шунда от 
уюри кўринса-да, устидаги отлиқнинг 
кўринмай қолиши бундай ҳийлаларни 
топиб, асарга сингдириш учун ёзувчи 
кўплаб тарихий манбаларни ўргангани, 
профессор Узоқ Жўрақулов таъбирича, 
“Антик давр матнларига мурожаат” эт-
ганидан ва уни муваффақиятли амалга 
оширганидан далолат беради. Асарда 
туркийларнинг табиат билан муноса-
бати, ундан оқилона фойдаланиши, 
айниқса, жанг вақтларида қуёшнинг 
чиқиши ва ботиши, шамолнинг эсиши-
ни инобатга олиш туркийларнинг жанг-
ларда ғалабасини таъминлаган бўлса, 
уларнинг асарга киритилиши ёзувчи-
нинг ижодий мақсадига ҳам хизмат қил-
ган. Бундан ташқари, асарда турклар-
нинг бошини солинтириб, кўзини қаттиқ 
тошга тикиб ўйлаши уларнинг дашт-
ликларга хос донишмандлиги бўлса, 
жанг сафарлари чоғида қолган овқатни 
шоқолу айиқлардан асраб қолиш учун 
музлаб ётган ерга кўмиб, устидан от 
қилларию гўнгларини ташлаб қўйиши 
кўчманчиларга хос топқирлик, ёзувчи-
нинг маҳорати саналади. 

Муаллиф асарда гўзал сўз ўйинла-
ри, мақолу маталлардан ҳам моҳиро-
на фойдаланган. “От той бўлса, от тин 
олур, ўғил эр етилса, отаси тин олур”, 
“Танбалга булут юк эмиш”, “Будунинг-
дан айрилма. Ипакнинг яхшисига, сўз-
нинг чучугига учма” мақоллари узукка 
кўз қўйгандек тушган бўлса, “Арслон 

ўкирса, от туёғи майишади”, “Қарға ғоз 
бўламан деб тиришса, бути йиртилиб-
ди” каби нақллар кўктурк аждодлар-
нинг ватан озодлиги йўлидаги заҳмати 
китобхонни сергак торттиради...

Тарихни ғолиблар ёзади. Улар 
“Билга хоқон”га мавзу бўлган туркий 
аждодлар каби ўз Яса — қонунларига 
эга бўлади. Ватанга муҳаббат, юртга 
садоқат, миллат учун фидойилик эр-
ларнинг номини тарихга муҳрлайди. 
Авлодлар қалбида ғурурни юксалтира-
ди. Аждодлар шу тарзда юрт озодлиги-
га эришган ва ўз ғалабаларини тошга 
битиб қолдирган. “Элтариш хоқонга, 
турк Буғу хоқонга, турк Билга хоқон-
га тун ухламайин, кундуз ўтирмайин, 
қизил қонимни тугатиб, қора терим 
югуртиб, меҳнатим, кучимни бердим”, 
дейди Тўн юқуқ ўз битикларида. Билга 
хоқон эса қадимги турк тилида: “Турк-
дан қул бўлмас! Эй туркий элим, сен 
ўзингни англа, ўзлигингга қайт, шунда 
юксаласан!” дея авлодларга васиятно-
ма қолдиради. Буни англаган ижодкор 
эса аждодлар даъватини келажакка 
етказди!

Мутахассислар шумерлар замони-
дан келаётган “Билгамиш” достонида 
200 дан ортиқ туркий сўз борлигини 
айтади. “Билга хоқон” романининг яна 
бир ютуғи шундаки, муаллиф туркий 
сўзлардан шунчалар унумли фойда-
ланганки, мутахассислар асар орқали 
аждодларимиз сўзлари луғатини шакл-
лантириши мумкин. 

Яна бир гап: асарда туркийлар то-
монидан “Алпомиш” ва “Гўрўғли” дос-
тонлари куйланганига оид лавҳалар 
бор. Бу эса ўзбек халқ оғзаки ижоди-
нинг нақадар қадим ва мафтункор 
эканидан далолат беради, ижодкор-
нинг мақсади ҳам шундай бўлса, ажаб 
эмас. Адабиётимиз салмоқли бир ро-
ман билан бойиди. Аминманки, асар 
қўлдан-қўлга ўтиб, севиб ўқилади ва 
кўплаб баҳс-мунозараларни келтириб 
чиқаради, шу билан бирга, ўнлаб ил-
мий тадқиқотлар учун муҳим манба 
бўлиб қолади. 

Қувонарлиси, асар тез фурсатда хал-
қаро миқёсда эътироф этилди. Яқинда 
ушбу роман Туркиянинг Бурса шаҳрида 
ўтказилган “Тилда, фикрда, ишда бир-
лик — туркий дунё адабиёт (роман) 
мукофотлари” танловида ғолиб деб то-
пилди. Шунинг ўзиёқ асарнинг “пеша-
наси ярқираган”идан далолат. Дарвоқе, 
ушбу роман айни кунларда Туркия Эге 
университети илмий ходими Латифа 
Айдоған томонидан турк тилига таржи-
ма қилиниб, нашр этилиш арафасида 
турибди. 

МАКТАБГАЧА ТАЪЛИМ: СО¡ЛОМЛИККА ЭЛТУВЧИ ЙªЛ
Фарғона шаҳрида болаларнинг мактабгача таълим 
ташкилотларига қамрови 92,8 фоизга етди. Йил якунига қадар эса 
98,7 фоизни ташкил этади. Бундан беш йил аввал бу кўрсаткич 
бор-йўғи 68,8 фоиз эди.

Тизимдаги ислоҳотларнинг яна 
бири — болаларни соғлом овқатланти-
риш ва уларга берилаётган озиқ-овқат 
 маҳсулотлари сифатини таъминлаш. 
Бу мақсадлар учун аутсорсинг хизмати 
йўлга қўйилди. Бу эса мактабгача таъ-
лим ташкилотларини арзон нархларда 
сифатли озиқ-овқат маҳсулотлари би-
лан таъминлаш орқали тарбияланувчи-
ларни санитария қоидалари ва меъёр-
лари асосида овқатлантириш имконини 
бермоқда. Чунки болаларнинг жисман 
ва маънан соғлом камолга етиши кўп 
жиҳатдан тўғри, тўйимли ва хилма-хил 
овқатланишга боғлиқ.

— Аутсорсинг хизмати жорий этилгун-
га қадар сабзавот маҳсулотлари етказиб 
беришни тендерда ютиб чиққан корхона 
бир неча ойлик, ҳатто бир йиллик захи-
рани келтириб ташларди, — дейди Фар-
ғона шаҳридаги 15-давлат мактабгача 
таълим ташкилоти мудираси Гулнора 
Соҳибова. — Бу, табиийки, уларни сақ-
лашда ўзига хос муаммолар туғдирарди. 
Кўклам ўртасига бормай, сабзи, картош-
ка ва пиёз ўз сифатини йўқотарди. Аут-
сорсинг тизимида тадбиркор ҳар куни 
белгиланган меъёрларда олиб келади. 
Ошхонамиз таъмирталаб, жиҳозларимиз 
эскириб кетганди. Қиш ойларида табиий 
газ босими пасайгани учун ташқарида 
ўтин қалаб, овқат тайёрлашга мажбур 
бўлардик. Янги тизим жорий қилингач, 

“Vanissa de lyuk” хусусий корхонаси то-
монидан ошхонамиз тўлиқ таъмирдан 
чиқарилди, янги электр қозонларда 
таомлар тайёрлаш йўлга қўйилди. Энг 
муҳими, жамоамиз ошхона билан боғлиқ 
ташвишлардан бўшаб, асосий эътибор-
ни таълим-тарбияга қаратиш имконига 
эга бўлди.

Айни кунда бўлим тасарруфидаги  
4 та давлат мактабгача таълим таш-
килоти аутсорсинг усулида овқатлан-
тириш тизимига ўтказилди. Бу усулга 
ўтган муассасалардаги болалар овқат-
ланиши даражаси яхшиланди, турлари 
кўпайди. Бундан ташқари, ошхоналарга 
800 миллион сўмдан ортиқ инвестиция 
киритилди. Ошхона жиҳозлари, мебел-
лар ва идиш-товоқлар янгиланди.

— Албатта, бундай сармоя йўнал-
тирган ҳар бир тадбиркор кейинги йил-
ларда ҳам ҳамкорликни давом этти-
ришдан манфаатдор, — дейди бўлим 
мутахассиси Азизбек Пўлатов. — Ҳар 
чоракда ота-оналар ўртасида болалар 

овқати сифати ва меъёрлари, аутсор-
синг тизимида ишлаётган тадбиркор-
лик субъектлари фаолияти юзасидан 
сўровномалар ўтказиб борамиз. Сўров-
нома натижалари келгуси йилда бўлиб 
ўтадиган танловларда инобатга олина-
ди. Бошқача айтганда, болаларнинг ҳа-
қига хиёнат қилинмайди. Келгуси йил-
да тасарруфимиздаги 20 та мактабгача 
таълим ташкилотида болаларни озиқ-
овқат билан таъминлаш ана шу тизим 
орқали амалга оширилади.

Сирасини айтганда, бошланғич таъ-
лим тармоғидаги истиқболли лойиҳа-
лар кўлами кенг ва ранг-баранглиги 
билан эътиборга молик. Бу ёшлар таъ-
лим-тарбияси ва соғлом ҳаёт тарзига 
хизмат қилмоқда. 

Расулжон КАМОЛОВ,
“Янги Ўзбекистон” мухбири.                       

 Шерзод Қорабоев 
олган суратлар.

Кейинги йилларда шаҳар марказида 
боғча ёшидаги 18 860 нафар болани таъ-
лимнинг бошланғич бўғинига жалб этиш 
мақсадида 4 та давлат ва 6 та хусусий,  
9 та оилавий мактабгача таълим таш-
килоти ташкил этилгани бу борада янги 
имконият эшикларини очди.  

— Соғлом ва баркамол авлод-
ни тарбиялаш катта масъулият та-
лаб этади, — дейди Фарғона шаҳри 

 мактабгача таълим бўлими мудири 
Наргиза Эргашева. — Бундан беш йил 
аввал вилоят марказида давлат ва 
нодавлат таълим масканлари бор-йў-
ғи 72 та эди, холос. Айни кунда янги 
уй-жой массивлари, аҳоли гавжум ҳу-
дудларга замонавий лойиҳалар асо-
сида мактабгача таълим масканлари 
қуришга алоҳида эътибор қаратилмоқ-
да. Фарғона шаҳрида қад ростлаётган 

“ªЗИНГНИ АНГЛА, 
ªЗЛИГИНГГА ¯АЙТ, ЭЛИМ!”

Ўзбек китобхони маиший, тарихий ва биографик асарларни, 
айниқса, афсона ва ривоятларни ўқишни яхши кўради. 
Атоқли адибимиз Ўткир Ҳошимов таъбири билан айтганда, 
“Китобхон уни ўқиганда ҳамма нарсани унутса. Асар 
қаҳрамонлари ҳаёти билан яшаса. Қувонса, изтироб чекса…”. 
Ана шундай асарлар китобхон қалбидан жой олади, онг-
шуурига муҳрланиб қолади.

Холиёр САФАРОВ,
Ўзбекистон Ёзувчилар уюшмаси аъзоси

Кейинги йилларда дунёнинг равиши, 
ҳаётнинг мазмуни, замоннинг талаби 
ўзгариб, ижодкорларнинг ҳам қулочи 
кенгайди. Авваллари ҳам хаёлга кел-
ган-у, аҳамият берилмаган мавзуларни 
қаламга олишга журъат, хоҳиш пайдо 
бўлди. Образли айтганда, деворнинг 
нариги томонини ҳам кўриш, “чордоқда 
ётган” мавзуларга қўл уриш кераклиги 
англаб етилди. Ўзбекистон халқ ёзув-
чиси Исажон Султоннинг “Билга хоқон” 
романи ана шундай асарлар сирасига 
киради.

“Билга хоқон” осон ўқилиб, енгил 
ҳазм бўладиган анъанавий романлар-
дан эмас. Ундан қадим туркий аждод-
ларнинг салкам 1500 йил наридаги 
ҳаёт тарзи, асов табиат билан муно-
сабати, лафз ва юрт шаъни, йигит бур-
чи ва Ватан ҳимояси, будун тақдири, 
“мени” туради. Муаллиф сизу биз мак-
таб дарсликларида ўқиган киши бўлиб 
кетган “Билга хоқон ёдномаси”, “Култе-
гин”, “Тўнюқуқ”, “Ирқ битиги” каби ан-
тик манбаларнинг мазмун-моҳиятини, 
уларнинг яралиш тарихини англатади, 
болаликда тишимиз ўтмай ташлаб ке-
тилган “тўқ мағиз”ни оғзимизга толқон 
қилиб тутади. Толқоннинг таъми ши-
миганда, сувнинг таъми эса чанқаб 
симирганда чиқади. “Билга хоқон” ана 
шундай шимиб, симириб, роҳатланиб 
ўқиладиган роман. Асарга сўзбоши 
ёзган филология фанлари доктори, 
профессор Дилмурод Қуронов таъби-
ри билан айтганда, роман “ўзининг ба-
диий хусусиятлари билан алоҳида таъ-
кидлаш ва таҳсинга лойиқ асар ўлароқ 
воқе бўлган”.

Китобхон асарга шўнғир экан, қадим 
аждодларимизнинг мағрур қиёфалари-
га рўбарў келади. Қор момагулдурак 
билан ёққан, қиш бола ташлаган Кўг-
ман тоғи этакларидаги “ёнма-ён икки 
қўналғанинг кигиз тўсқичлари очилиб, 
олдин бир эр, сўнг яна бир эр ташга 
чиқди. Иккиси-да тумоғини бостириб 
пўстин кийиб олган экан. Бирининг оти 
Ишбара ямтар эди, ямтар деб кучи та-
насига сиғмас алпни айтишади. Ўрта 
бўйли, тумоғи остидан кокили чиқиб 
турган кичкинагина йигитча Булут 
эди...”. Муаллиф асар қаҳрамони Билга 
хоқонни бундай тасвирлайди:  “Ўмизи 

“БИЛГА ХОҚОН” АСАРИ ОРҚАЛИ ТУРКИЙ СЎЗЛАРНИНГ  
САРА ЛУҒАТИНИ ТАЙЁРЛАШ МУМКИН 


